
“Yashil” dunyoning umid nigohi

Ushbu yirik anjumanda ayon boʻldiki, Oʻzbekiston 
yakka oʻzi emas, balki mintaqaviy va xalqaro hamkorlik 
orqaligina kutilgan natijaga erishish mumkinligini chuqur 
anglaydi. Zero, hech bir tabiiy ofat chegara bilmaydi, 
hudud va mamlakat tanlamaydi. Sayyoramiz duch kelgan 
ekologik muammolar yechimi uchun birinchi qadam, 
yagona najot birlashish va maqsadlar mushtarakligidir. 
Forum maqsadining asosiy oʻzagi ham boshqa 
hamkorlarni shunga daʼvat etishga qaratildi.

SAMARQAND IQLIM FORUMI –
DUNYO EKOLOGIK SIYOSATIDAGI 

TARIXIY QADAM
Joriy yil aprel oyi boshlarida mamlakatimiz dunyo 
miqyosidagi qator muhim siyosiy tadbirlarga mezbonlik qildi. 
Shulardan biri — Samarqand iqlim forumi xalqaro ahamiyati 
va nufuzi bilan jahon yetakchilari, siyosatchilari, ekspertlarini 
bir maqsad atrofida birlashtirib, millionlab ekofaollar nigohini 
Samarqandga qaratdi, sayyoramiz kelajagiga boʻlgan umid 
chiroqlarini nurlantirdi. Mazkur forum bugun ona zaminimiz, 
jumladan, Markaziy Osiyo duch kelayotgan dolzarb iqlim 
muammolari yechimiga qaratilgan aniq tashabbuslar bilan 
tarixiy ahamiyat kasb etdi.

ANDIJONNING IQTISODIY-IJTIMOIY RIVOJLANISHI, YANADA OBOD BO‘LISHI 
UCHUN HAMJIHATLIKDA ISH OLIB BORISHIMIZ KERAK

16-aprel kuni Buloqboshi tumanida 
davlatimiz rahbari raisligida Andijon viloyatini 
iqtisodiy-ijtimoiy rivojlantirish chora-tadbirlari 
muhokamasi boʻyicha yigʻilish oʻtkazildi.

Andijonda yangi Oʻzbekiston shukuhi har 
bir tuman, har bir mahallaga kirib borayotgani 
qayd etildi. Oʻtgan yili viloyatda 4 mingdan 
ziyod yangi tadbirkor ish boshlagan. 450 ming 
aholi ishli boʻlgan. 

Viloyatda 1,5 million kvadrat metr turar joy 
va 850 ming kvadrat metr noturar joylar qad 
koʻtardi. Buning hisobiga oʻtgan yili savdo va 
xizmatlar 13 foizga, sanoat 7,5 foizga oshdi. 

Lekin hayot bir joyda toʻxtab turmaydi. 
Andijonda iqtisodiy salohiyat, yangi loyihalar 
va tashabbuslar koʻp.

Yigʻilishda kichik va oʻrta tadbirkorlikni 
qoʻllab-quvvatlash, investitsiya va eksportni 
koʻpaytirish, qurilish, ijtimoiy sohalarni 
rivojlantirish borasidagi vazifalar muhokama 
qilindi.

Avvalo, 2025-yilda Andijon viloyatida 
kamida 6 foiz iqtisodiy oʻsishni taʼminlab, 
yalpi hududiy mahsulotni 105 trillion soʻmdan 
oshirish, 305 ming aholini band qilib, 150 ming 
odamni kambagʻallikdan chiqarish imkoniyati 
koʻrsatib oʻtildi.

Masalan, Andijonda dastgohsozlik sanoati 

yaxshi shakllangan. Lekin ikki yilda viloyatga 
chetdan 1 milliard dollarlik asbob-uskunalar 
import qilingan. Agar ularni oʻzimizda 
tayyorlash oʻzlashtirilsa, iqtisodiyotga 
qoʻshimcha tushum, odamlarga ish oʻrni boʻladi. 
Bunday tashabbuskorlarni qoʻllab, sertifikat va 
zarur buyumlar olishiga koʻmaklashish kerak.  

Shuningdek, mashinasozlik-konstruktorlik 
ishlab chiqarish markazlari tashkil etiladi. 
Sanoat tarmoqlarida talab yuqori boʻlgan import 
uskunalarning texnik koʻrsatkichlari oʻrganilib, 
mahalliy korxonalarga muqobillari taklif 
qilinadi. Bunday uskunalarni mahalliylashtirish 
istagidagi tadbirkorlarga 5 milliard soʻmgacha 
imtiyozli kredit beriladi.

Viloyatdagi 13 ming gektar adirga suv 
chiqarib, bemalol ekin ekish mumkin. Lekin u 
yerlarga suv chiqarishda nasos ishlatish uchun 
elektr narxi dehqonlarga ogʻirlik qiladi. Shu 
bois, quyosh paneli oʻrnatish uchun moliyaviy 
instrumentlar qoʻllanadi. Qoʻrgʻontepada 300 
gektar adirlikda sanoat usulida intensiv bogʻ 
va uzumzor barpo etilib, tadbirkorlarga tayyor 
holda taklif qilinadi.

Boshqa hududlardagi samarasiz issiqxonalar 
Andijonga koʻchirilib, aholiga lizingga beriladi. 
Mahallalarga arzon urugʻ va mineral oʻgʻit 
yetkaziladi. 

Kambagʻallikni qisqartirish va bandlik 
vazirligi Baliqchi va Oltinkoʻlda 5 gektardan 
issiqxona tashkil etib, 100 ta ehtiyojmand oilani 
daromadli qilgan. Endi bu Ulugʻnor, Paxtaobod, 
Xoʻjaobod, Marhamat va Andijon tumanlarida 
ham yoʻlga qoʻyiladi. Bunday zamonaviy 
issiqxonalarni namunaviy tashkil qilgan mahalla 
raislariga 100 foiz ustama beriladi.

Viloyatdagi sunʼiy suv havzalarining atigi 
23 foizida intensiv usulda baliq yetishtirilyapti, 
xolos. Osiyo taraqqiyot bankidan 15 million 
dollar jalb etib, 320 gektarda intensiv usulda 
baliq yetishtirish, 500 ta xonadon bilan 
kooperatsiya qilish loyihasi ishlab chiqilgan. 
Mutasaddilarga bu loyihani nazoratga 
olish, umuman, respublikada baliqchilikni 
rivojlantirish boʻyicha koʻrsatmalar berildi.

Andijonda turizm salohiyati ham yuqori. 
Xonoboddagi Kampirovot, Buloqboshidagi 
Shirmonbuloq, Xoʻjaoboddagi Tosh ota 
mahallalarida turizm maskanlari tashkil qilib, 
sayyohlarni koʻpaytirish imkoniyati bor. Bu 
yil sohada 125 million dollarlik 25 ta loyihani 
yakunlash, 3,5 million xorijiy va mahalliy 
sayyoh jalb qilib, turizm eksportini 200 million 
dollardan oshirish vazifasi qoʻyildi.

Yigʻilishda investitsiya va eksport 
masalalariga alohida eʼtibor qaratildi. Bu 

yil xorijiy investitsiyalar hajmi 3,1 milliard 
dollarga yetkazilishi, 1 milliard dollarlik 23 
ta yirik, 321 ta kichik va oʻrta loyiha ishga 
tushirilishi qayd etildi. Eksportni 1,5 milliard 
dollarga, mahalliylashtirish hajmini 10 trillion 
soʻmga olib chiqish imkoniyati bor.

Har yili Andijondan Qirgʻizistonga 200 
million dollarlik eksport boʻlyapti. Chegaradan 
5 ming dollarlikkacha boʻlgan mahsulotni 
qoʻlda olib oʻtishga ruxsat berilgani natijasida 
yana millionlab dollarlik tovar sotilyapti. Oʻzaro 
savdoni kengaytirish uchun Qoʻrgʻontepa va 
Xoʻjaobodda erkin savdo va sanoat zonalari 
tashkil qilish taklifi bildirildi. 

Viloyatdagi 360 ta boʻsh va samarasiz 
koʻchmas mulkni qulay shartlarda auksionga 
chiqarib, tadbirkorlik loyihalariga zamin 
yaratish muhimligi taʼkidlandi.  

Suv oqimi yuqori boʻlgan ariq va 
kanallarda 75 megavatt quvvatga ega kichik 
va mikro GESlar qurish imkoniyati bor. Bunda 
qatnashadigan tadbirkorlarga 3 yil imtiyozli 
davr bilan 7 yilga 12 foiz stavkada kredit 
beriladi.

Qurilish va infratuzilmani rivojlantirish 
boʻyicha ham vazifalar koʻp. Xususan, bu yil 
9 ming 700 xonadonli 245 ta koʻp qavatli uy 
quriladi. Bu sohada 10 ming nafar aholining 

bandligi taʼminlanadi. Ming kilometrdan ziyod 
yoʻl va koʻpriklar taʼmirlanadi. 

Xonobod — Andijon magistral suv 
quvurining quvvati yetishmasligi sababli 6 
ta tumandagi 510 ming aholiga suv yetkazib 
berishda muammolar bor. Shu bois, Osiyo 
taraqqiyot banki ishtirokida ushbu quvurning 
2-tarmogʻini qurish zarurligi taʼkidlandi. 

Qoʻshni davlatlar bilan bogʻlovchi 
yoʻllarning oʻtkazuvchanligini oshirish, 
Andijon shahri bilan tumanlar oʻrtasida jamoat 
transportini rivojlantirish boʻyicha topshiriqlar 
berildi.

Ijtimoiy yoʻnalishlar aholi turmushida 
bevosita aks etadi. Andijonda bu yil yuqori 
texnologik jarrohlik amaliyoti ulushi 40 
foizga yetkaziladi. 15 ming nafar texnikum 
bitiruvchisining bandligi taʼminlanadi. 6 ming 
talaba dual taʼlim bilan qamrab olinadi. Oliy 
taʼlimning muhandislik, tibbiyot, iqtisodiyot, 
agrar yoʻnalishidagi 4 ta taʼlim dasturi xalqaro 
akkreditatsiyadan oʻtkaziladi.

Shu maqsadda, jumladan, tibbiyot taʼlimi 
va turizmini rivojlantirish, mahallalarda 
tunu kun xizmat koʻrsatadigan xususiy 
tibbiyot punktlarini koʻpaytirish choralari 
belgilandi.

Maʼlumki, salohiyati va koʻnikmasini 

oshirgan maktab direktorlarini ragʻbatlantirish 
yoʻlga qoʻyilgan. Endi bu tizim texnikumlarda 
ham joriy qilinadi.

Davlatimiz rahbari tashabbusi bilan har yili 
Bobur shahrida rassomlar festivali oʻtkaziladi. 
Gʻoliblarga Prezident sovgʻasi sifatida 
avtomobil berilishi eʼlon qilindi.

— Bugun Andijon rivojini yangi bosqichga 
koʻtarish boʻyicha eng muhim vazifalarni 
belgilab oldik, barcha masalalarga toʻxtalib, 
viloyat uchun zarur mablagʻlarni ham hal 
etdik, — dedi Shavkat Mirziyoyev. — Agar 
barchamiz bir boʻlib, hamjihat boʻlib ish olib 
borsak, yutuqlarimiz yanada koʻpayadi, biz 
zabt etolmaydigan marraning oʻzi boʻlmaydi, 
Andijon yanada obod boʻladi. 

Yigʻilishda Bosh vazir oʻrinbosarlari, 
vazirlar va boshqa mutasaddilar oʻz yoʻnalishlari 
boʻyicha axborot berdi. Viloyat hokimi, 16 ta 
shahar va tuman hokimi aholi va tadbirkorlarni 
har kuni eshitib, hozirgi surʼatni saqlab qolishi, 
dunyodagi iqtisodiy tebranishlar sharoitida 
favqulodda masʼuliyat olishi lozimligi 
taʼkidlandi.

Oʻzbekiston Respublikasi Prezidenti Shavkat Mirziyoyev hududlar rivoji, aholi hayoti bilan yaqindan tanishish 
maqsadida 15-16-aprel kunlari Andijon viloyatida boʻldi.

Munosabat
Andijon viloyatida oʻtgan yili 4000 dan ziyod 

yangi tadbirkor ish boshladi, 51 ta korxona kichikdan 
oʻrta toifaga oʻtdi, 13 tasi yiriklashdi. Bir yilda 

450 ming kishi ishli boʻldi. 
Viloyatda 1,5 million kvadrat metr turar 
joy va 850 ming kvadrat metr noturar 

obyektlar qad koʻtardi. Buning 
hisobiga oʻtgan yili savdo va 

xizmatlar 13 foiz, sanoat 
7,5 foiz oshdi.

Prezidentimiz Andijon viloyatiga tashrifi 
doirasida Buloqboshi tumanida viloyatni iqtisodiy-
ijtimoiy rivojlantirish chora-tadbirlari muhokamasi 
boʻyicha oʻtkazilgan yigʻilishda ushbu natijalarni 
qayd etar ekan, bu zaminda yangi Oʻzbekiston 
shukuhi har bir mahalla, har bir xonadonga kirib 

ulgurganini, bu — islohotlarimizning eng katta 
natijasi ekanini eʼtirof etdi.

Ha, bugun Andijon sanoq qonuniyati yoki 
yurtimiz sharqida joylashgani uchungina 
emas, balki sanoat, qurilish, xizmat koʻrsatish, 
qishloq xoʻjaligi kabi ustuvor tarmoqlarda 

katta natijalarga erishayotgani uchun ham tom 
maʼnoda doim oldingi saflarda.

Buni bir guruh andijonliklarning davlatimiz 
rahbarining viloyatga tashrifiga doir fikr-
mulohazalaridan ham bilish mumkin.

VILOYATNING HAR BIR MAHALLASI, 
XONADONIDA YANGI O‘ZBEKISTON SHUKUHI

Inson qadri uchun
Oʻzbekiston  Respublikasi Prezidenti  

Matbuot  xizmati suratlari.

Samarqand iqlim forumi ahamiyati haqida soʻz 
yuritishdan avval mazkur forum gʻoyasi va uning 
tashabbuskori, uning ilk bor katta siyosiy minbarga olib 
chiqilishiga toʻxtalish zarur. 

Oʻzbekiston Prezidenti 2023-yil 18-oktabr kuni Pekin 
shahrida boʻlib oʻtgan “Bir makon, bir yoʻl” xalqaro 
forumida Markaziy Osiyoda “yashil” taraqqiyot sohasidagi 
maqsadlarga erishish yoʻlida fikr almashish va saʼy-
harakatlarni birlashtirish uchun Samarqandda xalqaro iqlim 
forumini oʻtkazish tashabbusini ilgari surgan edi.

Tadbirda davlatimiz rahbari Oʻzbekistondagi anomal 
ob-havo sharoitlari, tez-tez yuz berayotgan qurgʻoqchilik 
va chang boʻronlari, yerning shiddat bilan degradatsiyaga 
uchrashi va choʻllanishi, bioxilma-xillikning yoʻqolishi 

koʻrinishida namoyon boʻlayotgan murakkab ekologik 
vaziyatga toʻxtalib, Markaziy Osiyo jahondagi iqlim 
oʻzgarishi oqibatlaridan eng koʻp zarar koʻrayotgan 
mintaqalardan biri ekanini qayd etgandi. 

Ezgu va xayrli tashabbus BMT Bosh kotibi Antoniu 
Guterrish, davlat va hukumatlar yetakchilari, xalqaro 
tashkilotlar tomonidan qoʻllab-quvvatlandi va barchamiz 
guvoh boʻlgan mana shunday katta bir voqea sifatida yangi 
Oʻzbekiston tarixiga muhrlandi.

Samarqandda ilk bor xalqaro iqlim forumi oʻtkazilishi 
Oʻzbekistonning ekologik muammolarini hal qilish 
borasidagi pozitsiyasi qatʼiy ekanini koʻrsatib berdi. 
Anjumanda Markaziy Osiyo oldida turgan dolzarb tabiiy 
ofatlar muammolari muhokama qilindi va ekologik 
barqarorlik, “yashil” iqtisodiy taraqqiyotga erishish 
hamda iqlim oʻzgarishiga qarshi kurashishda mintaqaviy 
hamkorlik masalalari koʻrib chiqildi. Mintaqa mamlakatlari 
tomonidan Markaziy Osiyoda iqlim oʻzgarishiga 
moslashish strategiyasi bir ovozdan maʼqullandi.

ERISHILGAN NATIJALAR 
AHAMIYATI

Forumda Yashil rivojlanish konsepsiyasi taqdimoti 
oʻtkazildi. Ushbu konsepsiyani Braziliyada boʻlib oʻtadigan 
COP30 doirasida tasdiqlash uchun tegishli choralar 
koʻrishga kelishildi.

Oʻzbekiston 2023-yilda COP28 da rasman ishga 
tushirilgan sanoat dekarbonizatsiyasi va global darajada 
jamoaviy harakatni kuchaytirish boʻyicha tajriba almashish 
uchun platforma boʻlib xizmat qiluvchi, yuqori iqlim 
ambitsiyalariga ega 43 mamlakatning ixtiyoriy koalitsiyasi 
hisoblangan “Climate club”ga aʼzo boʻldi.  

“Climate club” faoliyati uchta asosiy yoʻnalish — 
tashlamalarni kamaytirish boʻyicha shaffof siyosat 
yuritish, sanoatni oʻzgartirish va xalqaro hamkorlikni 
mustahkamlashni qamrab oladi. Tashkilotning asosiy 
maqsadi Parij kelishuvini amalga oshirishni qoʻllab-
quvvatlash va global sof “nol chiqindi”ga erishish uchun 
iqlim boʻyicha harakatlarni tezlashtirishdan iborat.

SAMARQAND IQLIM FORUMI –
DUNYO EKOLOGIK SIYOSATIDAGI TARIXIY QADAM

Oʻzbekiston 2023-yilda COP28 da rasman ishga tushirilgan 
sanoat dekarbonizatsiyasi va global darajada jamoaviy 
harakatni kuchaytirish boʻyicha tajriba almashish uchun 
platforma boʻlib xizmat qiluvchi, yuqori iqlim ambitsiyalariga 
ega 43 mamlakatning ixtiyoriy koalitsiyasi hisoblangan 
“Climate club”ga aʼzo boʻldi.

2025-yil 17-aprel, 78-son

Bugun yurtimizning qay bir goʻshasiga 
bormang, katta-katta oʻzgarishlarga 
guvoh boʻlasiz va albatta, bu 
yangilanishlardan, aholi kayfiyatidan 
cheksiz quvonasiz. Buning amaliy 
ifodasini goʻzal va betakror Andijon 
zaminida ham yaqqol koʻrish mumkin.
Sababi soʻnggi yillarda viloyatda 
aholining turmush tarzini yaxshilash, 
iqtisodiyotni rivojlantirish, odamlarga 
yaxshi hayot, qulay sharoit yaratish 
boʻyicha ulkan ishlar qilindi. Koʻplab 
yangi turar joylar, ijtimoiy soha 
obyektlari barpo etildi.

Shundan soʻng davlatimiz rahbari 
Buloqboshi tumanidagi “Fayz-M” korxonasi 
faoliyati bilan tanishdi.

Mamlakatimizda xomashyoni qayta 
ishlab, qoʻshilgan qiymat yaratishga alohida 
ahamiyat qaratilmoqda. Mazkur korxona ham 
mato toʻqish, boʻyash va tayyor trikotaj ishlab 
chiqarish yoʻnalishidagi yirik loyihalardan 
biri.

Bu yerda yiliga 4 million 200 dona, 50 
turdagi mahsulotlar tayyorlanadi. Mingga 
yaqin fuqaro ish bilan taʼminlangan.  Xodimlar 
malakasini oshirish ham eʼtiborda. Buning 
uchun dizaynerlik markazi tashkil etilgan.

Turkiya, Germaniya va Xitoydan 
keltirilgan ilgʻor uskunalar ish unumdorligi 
va mahsulotlar sifatini taʼminlamoqda. Tayyor 
kiyim-kechaklarning katta qismi eksportga 
yoʻnaltiriladi. Yillik eksport salohiyati 6 
million dollarga yetgan.

Prezidentimiz ishlab chiqarish jarayonini 
va tayyor mahsulotlarni koʻzdan kechirdi. 
Sifat koʻrsatkichlari ustida ishlab, qoʻshilgan 
qiymatni oshirish va eksport geografiyasini 
kengaytirish boʻyicha tavsiyalar berdi.

Prezident Shavkat Mirziyoyev Andijon 
shahridagi “Imkoniyatlar olami” hududiy 
ijtimoiy xizmatlar markazida yaratilgan 
sharoitlar bilan tanishdi.

Mamlakatimiz Konstitutsiyasi, aholini 
ijtimoiy himoya qilish strategiyasi asosida 
insonni qadrlash koʻlami kengaydi, bu 

sohadagi xizmatlar ehtiyojmandlarga 
yaqinlashtirilmoqda. Ayni yoʻnalishdagi 
ishlarning davomi sifatida shu yil 3-fevralda 
“Nogironligi boʻlgan bolalarga ijtimoiy 
xizmat va yordam koʻrsatish tizimini yanada 
takomillashtirish boʻyicha qoʻshimcha chora-
tadbirlar toʻgʻrisida”gi Prezident qarori 
qabul qilindi. Uning ijrosi doirasida ilk bor 
Andijonda “Imkoniyatlar olami” hududiy 
ijtimoiy xizmatlar markazi ishga tushdi.

Qariyb 5 gektar maydonga ega muassasada 
maʼmuriyat, faollar zali, inklyuziv taʼlim va 
kasbga oʻrgatish binolari, bolalar maydonchasi, 
sport majmuasi va suzish havzasi mavjud.

Bu yerda nogironligi bor bolalar, oʻzgalar 
parvarishiga muhtoj shaxslarga qatnov asosida 
ijtimoiy xizmatlar koʻrsatiladi. Jumladan, 
ijtimoiy va tibbiy reabilitatsiya xizmati, 
kasbga yoʻnaltirish, xorijiy tillarni oʻqitish 
xizmatlari hamda kambagʻal oilalar bolalari 
uchun qoʻshimcha taʼlim xizmatlari yoʻlga 
qoʻyilgan.

Markazda 60 nafardan ziyod xodim faoliyat 
yuritadi. Ijtimoiy himoyaga muhtojlarni 
aniqlash hamda bu yerga yoʻnaltirish “Inson” 
markazlari tomonidan amalga oshiriladi.

Prezident yurtimizda ilk bor tashkil etilgan 
erta aralashuv xizmati bilan tanishdi. Bu 
boʻlim chaqaloqlikdan uch yoshgacha boʻlgan 
bolajonlarni parvarishlashga ixtisoslashgan. 
Shu vaqtgacha bunday yoshdagi bolalar 
faqatgina ota-onasi qaramogʻida boʻlgan. 
Maxsus bogʻchalarga esa faqatgina 3 
yoshdan keyin qabul qilingan. Endilikda 

homiladorlik vaqtida nogironlik xavfi 
aniqlansa, onalarga shu binoda xizmat 
koʻrsatiladi. Bu ularning farzandlariga boʻlgan 
eʼtiborini mustahkamlashda koʻmaklashadi. 
Shuningdek, ular uchun psixologik maslahatlar 
beriladi.

Prezidentimiz markazdagi qoʻshimcha 
taʼlim xizmatiga moʻljallangan binodagi 
sharoitlar bilan tanishdi. U yerda nogironligi 
bor bolalarning maktabdan tashqari 
dars qilishlari, ilm olishlari, internetdan 
foydalanishlari uchun imkoniyatlar yaratilgan. 
Bundan tashqari, kambagʻallik reyestridagi 
oilalar farzandlari ham kelib, ingliz, rus, 
koreys va boshqa tillarni oʻrganishi mumkin. 

Taʼkidlash oʻrinliki, yilning oʻtgan 
davrida Andijon viloyatida 10 mingga yaqin 
kambagʻal oilalarning farzandi bogʻchalarga 
joylashtirildi, qariyb 29 ming nafariga tibbiy 
koʻmak koʻrsatildi, 20 ming nafari ijtimoiy 
xizmatlar bilan qamrab olindi. Bu esa ularning 
“oyoqqa turib”, ish bilan band boʻlishiga 
yordam beradi. 

Markazda kunduzgi parvarish xizmati ham 
yoʻlga qoʻyilgan. Bu yerda nogironligi boʻlgan 
insonlar jismoniy va aqliy mashgʻulotlar bilan 
shugʻullantiriladi. Ularga ijtimoiy xodimlar 
qarab turishi natijasida oilasidagilarning “qoʻli 
boʻshab”, ishlashi mumkin boʻladi.

Mazkur boʻlimda parvarishlanayotgan 
fuqarolar bunday gʻamxoʻrlik tufayli hayotga 
qaytganini aytib, davlatimiz rahbariga 
minnatdorlik bildirdi.

— Bu eʼtibor zamirida sizning 

sogʻligʻingiz, yaqinlaringizning dard-u 
tashvishlari bor. Koʻnglingiz ochilib, hayotga 
umid uygʻonganini koʻrib, xursand boʻldim. 
Bunday gʻamxoʻrlikni yanada kengaytirib 
boramiz. Sizlardan faqat sabr-toqat, ishonch 
va harakat zarur, — dedi Shavkat Mirziyoyev.

Ijtimoiy xizmatlar markazida sport 
majmuasi ham bor. Unda nogironligi bor 
bolalar uchun moʻljallangan badantarbiya 
xonasi, suv havzasi tashkil etilgan. Eʼtiborli 
jihati, mashgʻulot qurilmalari AQSH va 
boshqa xorijiy davlatlardan keltirilgan boʻlib, 
adaptiv sportga moʻljallangan. Suv havzasi 
ham bolalarning yoshiga monand alohida 
qulayliklarga ega. 

Davlatimiz rahbari imkoniyati cheklangan 
bolalarni sogʻlomlashtirish, katta yoshdagi 
insonlarni oʻziga mos hunar va mashgʻulotlarga 
jalb etish muhimligini taʼkidladi.

Prezidentimiz Andijon viloyatidagi ijtimoiy 
xizmatlar markaziga tashrifi chogʻida sport 
sohasi va olimpiya harakatiga oid taqdimot 
bilan ham tanishdi.

Bugungi kunda yurtimizda 10 
milliondan ziyod aholi ommaviy sport 
bilan shugʻullanmoqda. Tumanlarda, taʼlim 
va mehnat jamoalarida turli musobaqalar 
oʻtkazilmoqda.

Endi bu koʻrsatkichni 15 millionga 
yetkazish maqsad qilib qoʻyilgan. Buning 
uchun “Mahalla ligasi”, “Maktab ligasi”, 
“Talabalar ligasi”, “Vazir kubogi” va “Kasaba 
uyushmalari kubogi” kabi musobaqalar tashkil 
etiladi.

Shu yil 13-fevral kuni boʻlib oʻtgan 
videoselektor yigʻilishida sportchi yoshlarni 
saralash va mahoratini oshirish boʻyicha 
topshiriqlar berilgan edi. Shunga muvofiq, 
seleksiya, sport taʼlimi va olimpiya tizimini 
yangi bosqichga olib chiqish ishlari 
boshlangan.

Bunda hududlardagi 254 ta sport maktabi, 
olimpiya yoʻnalishlariga ixtisoslashgan 

56 ta sport maktabi milliy terma jamoalarga 
asosiy zaxira boʻladi. Joylardan saralangan 
yoshlar tana antropometriyasi va qobiliyatidan 
kelib chiqib, maqsadli tayyorlanadi.

Ularni pishitib borish uchun yiliga ikki marta 
“Yangi Oʻzbekiston Olimpiya choʻqqilari” 
musobaqalar tizimi yoʻlga qoʻyiladi. Viloyat 
bosqichi gʻoliblari har yili dekabrda Olimpiya 
shaharchasida oʻtkaziladigan “Prezident 
Olimpiadasi”da ishtirok etadi. Musobaqa 
gʻoliblari uy, avtomobil kabi qimmatbaho 
sovgʻalar bilan taqdirlanadi. Birinchi va ikkinchi 
oʻrinni olgan sportchilar Respublika olimpiya va 
paralimpiya markaziga qabul qilinadi.

Prezidentimiz sport taʼlimida vertikal 
tizimni takomillashtirib, ilgʻor uslub va 
yondashuvlarni  tatbiq qilish zarurligini 
taʼkidladi. Sport maktablarining natijadorligini 
oshirish, qobiliyatli yoshlarni yetuk sportchilar 
etib tarbiyalash boʻyicha koʻrsatmalar berildi.

Davlatimiz rahbari Andijon 
viloyatiga tashrifi davomida hududda 
investitsiya loyihalarini amalga oshirishni 
rejalashtirayotgan xorijiy kompaniyalar 
vakillari bilan uchrashdi.

Yigʻilishda qayd etilganidek, bu yil 
Andijonda quvvati 24 megavatt, keyingi 
yil yana 20 megavatt boʻlgan jami 763 ta 
kichik va mikro GESlarni ishga tushirish 
rejalashtirilgan. 

Xitoy kompaniyalaridan biri viloyatda 
mikro GESlar uchun kerakli uskunalarni 
ishlab chiqarishni yoʻlga qoʻymoqchi. Qayd 
etilganidek, qurilgan GESlarga 1 yil davomida 
bepul servis xizmati koʻrsatiladi. 

Kuni kecha Bobur shahrida keng koʻlamli 
bunyodkorlik ishlari amalga oshirilishi 
eʼlon qilingan edi. Koʻplab sarmoyadorlar 
shahar qurilishida ishtirok etishga qiziqish 
bildirmoqda. 

Jumladan, xitoylik investor 250 million 
dollar investitsiya hisobiga zamonaviy 
majmua qurmoqchi. Loyihaga muvofiq, 55 
gektar hududda biznes markazi, mehmonxona, 
savdo markazlari va 3 ming xonadonga 
moʻljallangan uy-joy quriladi.

Uchrashuvda shu va boshqa loyihalar 
toʻgʻrisida batafsil maʼlumot berildi. 
Davlatimiz rahbari mutasaddilarga 
investitsiyalarni koʻpaytirish, investorlar bilan 
yaqindan ishlab, zarur sharoitlarni yaratish 
boʻyicha koʻrsatmalar berdi.

Shuning bilan Oʻzbekiston Respublikasi 
Prezidenti Shavkat Mirziyoyevning Andijon 
viloyatiga tashrifi yakunlandi.

Ziyodulla JONIBEKOV,
Ikrom AVVALBOYEV,

OʻzA muxbirlari

ANDIJONNING IQTISODIY-IJTIMOIY RIVOJLANISHI, YANADA OBOD BO‘LISHI 
UCHUN HAMJIHATLIKDA ISH OLIB BORISHIMIZ KERAK

Абдушукур ҲАМЗАЕВ,
Олий Мажлис Қонунчилик 
палатаси фракция раҳбари

JAMIYAT

Munosabat
Germaniya xalqaro hamkorlik jamiyati bilan Atrof-

muhitni muhofaza qilish, iqlimga qarshi kurash va 
tabiiy resurslardan barqaror foydalanish sohasida 
hamkorlik toʻgʻrisidagi anglashuv memorandumi 
imzolandi. Mazkur memorandum Oʻzbekiston va 
Markaziy Osiyoda atrof-muhitni muhofaza qilish, 
iqlim oʻzgarishiga qarshi kurashish, tabiiy resurslardan 
barqaror foydalanish va ularni boshqarish sohasida 
aniq harakatlar va tadbirlarni amalga oshirishda 
hamkorlikni davom ettirishga xizmat qiladi. Maqsad 
Oʻzbekistonning ekologik, iqtisodiy va ijtimoiy 
jihatdan barqaror, iqlim sharoitiga chidamli va 
emissiyasi kam boʻlgan rivojlanishiga hissa qoʻshish 
hamda turli xalqaro konvensiyalar, shartnomalar 
shartlarini bajarishda qoʻllab-quvvatlashdir.

Bundan tashqari, BMT Bolalar jamgʻarmasi — 
UNICEFning Oʻzbekistondagi vakolatxonasi bilan 
strategik hamkorlik boʻyicha oʻzaro anglashuv 
memorandumi ham imzolandi. Unga koʻra, atrof-
muhitni muhofaza qilish, iqlim oʻzgarishiga moslashish 
va salbiy oqibatlari taʼsirini yumshatish, tabiiy ofatlar 
xavfini kamaytirish hamda bolalar uchun muhim 
xizmatlarning inklyuziv, barqaror va ekologik xavflarga 
tayyor boʻlishini taʼminlash yoʻli bilan yosh avlodning 
chidamliligini mustahkamlash yoʻnalishlarida oʻzaro 
manfaatli hamkorlik rivojlantiriladi. Shuningdek, 
dolzarb ekologik masalalarda bolalarning ishtiroki 
kengaytiriladi va ularning salomatligini taʼminlash 
ustuvor vazifaga aylanadi.

“YASHIL IQTISODIYOT” — 
BARQAROR KELAJAK

Mamlakatimiz bugun milliy va mintaqaviy ekologik 
muammolarga yechim topishga alohida eʼtibor qaratyapti. 
Ayniqsa, Orolboʻyi mintaqasining ekologik tizimini 
muhofaza qilish va tiklash, ijtimoiy-iqtisodiy rivojlantirish 
boʻyicha chora-tadbirlarni amalga oshirish borasida 
barqaror ekologik siyosat yuritilmoqda.

Iqlim muammolariga qarshi samarali kurashish, salbiy 
oqibatlarini yumshatish uchun erta yo indin emas, aynan 
bugun amaliy harakatlarga oʻtish kerakligini sayyoramizning 
turli burchaklarida, jumladan, mintaqamizda kuzatilayotgan 

ekologik fojialar ham tasdiqlab turibdi. Shu bois, 
2024-yilda Oʻzbekiston Prezidenti huzurida Iqlim kengashi 
tashkil etildi. Oliy Majlis Qonunchilik palatasi tuzilmasida 
ilk bor iqlim oʻzgarishi oqibatlarini kamaytirish va “yashil 
iqtisodiyot”ga oʻtishni jadallashtirish masalalari boʻyicha 
komissiya tuzildi. Bu esa iqlim oʻzgarishi bilan bogʻliq 
muammolarga parlament darajasida yechim topishda 
muhim rol oʻynaydi.

Komissiyaning maqsadi iqlim oʻzgarishi oqibatlarini 
kamaytirish va “yashil iqtisodiyot”ga oʻtish, qayta 
tiklanuvchi energiya manbalarini koʻpaytirish, aholining 
energiya resurslariga boʻlgan ehtiyojlarini qanoatlantirish 
borasidagi islohotlarni amalga oshirishga koʻmaklashishdan 
iborat. Bugungi kunda mazkur komissiya tomonidan 
koʻplab ishlar jadallik bilan bajarilmoqda.

Qolaversa, mamlakatimizda 2025-yilga Atrof-muhitni 
asrash va “yashil iqtisodiyot” yili deb nom berilishi, 
“Oʻzbekiston — 2030” strategiyasini “Atrof-muhitni asrash 
va “yashil iqtisodiyot” yilida amalga oshirishga oid davlat 
dasturida “yashil iqtisodiyot” tamoyillarini keng joriy qilish, 
iqtisodiyotni iqlim oʻzgarishiga moslashtirishga qaratilgan 
loyihalarni barqaror moliyalashtirish boʻyicha muhim 
vazifalar belgilangani va bu hayotda oʻz aksini topayotgani 
ham biz toʻgʻri yoʻldan borayotganimizni koʻrsatib turibdi.

Jahonda bugun kutilmagan iqlim oʻzgarishining salbiy 
oqibatlaridan aziyat chekmagan biror davlat yoʻq, desak 
mubolagʻa boʻlmaydi. Ekologik omillarning har biri 
chegara bilmas xususiyatga ega boʻlib, jahon ommasini 
birgalikda ishlashga undamoqda. Biz bu siyosatni anchadan 
beri keng targʻib qilib kelyapmiz.

Oʻzbekiston bu boradagi eng yirik xalqaro bitimlarga 
qoʻshildi. Mamlakatimiz va mintaqada yuz berayotgan 
ekologik jarayonlarga moslashish, iqlim oʻzgarishlari 
talafotini imkon qadar kamaytirishda bunday yondashuv 
juda-juda zarur. Orolboʻyi hamda Samarqandda boʻlib 
oʻtgan xalqaro tadbirlarda ham ayni shu kabi masalalar 
xalqaro doirada muhokama qilindi. 

Bu borada Oʻzbekistonning oʻziga xos mustahkam 
pozitsiyasi mavjud. Uni mintaqadagi qoʻshni davlatlar 
hamda xalqaro hamjamiyat bilan birgalikda amalga 
oshirish har jihatdan toʻgʻri boʻladi, albatta. Tabiat oldidagi 
burchdorlik, ertangi kun uchun qaygʻurish, kelajak avlodlar 
munosib hayot tarziga masʼuliyat bizdan har qachongidan 
ham hushyorroq, ogoh va hamjihat boʻlishni talab etmoqda. 
Zero, barqaror taraqqiyotga erishish uchun barcha sohalarda 
mustahkam va teng huquqli hamkorlikni yoʻlga qoʻyish 
juda muhim.

YORQIN UMID MASHʼALASI

Oxirgi yillarda Orol dengizining suvi qurigan tubida 
global ekologik muammoning oldini olish va aholining 
ijtimoiy-iqtisodiy yashash tarzini yaxshilashga qaratilgan 
keng koʻlamli chora-tadbirlar koʻrilmoqda.

Achchiq boʻlsa ham bir gapni aytishni istardim. Orol 
fojiasi haqida shu paytgacha ham katta-katta minbarlarda 
koʻp gapirildi. Juda koʻp xalqaro tashkilotlar bilan 

hamkorlikda loyihalar ishlab chiqildi. Lekin bir narsani 
tan olish kerak: 2018-yilga kelibgina Orolboʻyida amaliy 
ishlar boshlandi. Davlatimiz rahbarining shaxsan oʻzi oʻsha 
yili Orolboʻyiga tashrif buyurib, u yerdagi haqiqiy ahvolni 
koʻrdi, ich-ichidan his qildi. Ana shundan keyingina 
Orolboʻyiga munosabat butunlay oʻzgardi.

Yurtimizda Orolboʻyidagi ekologik holatini 
barqarorlashtirish, mintaqaning ijtimoiy-iqtisodiy 
rivojlanishini jadallashtirish hamda aholi turmush tarzini 
yaxshilash ustuvor masalaga aylandi. Orolning qurigan 
tubiga qandim, qoraburoq, cherkez hamda saksovul ekish 
natijasida bugun u yerda yangi hayot boshlanmoqda, tabiiy 
muvozanat asta-sekin tiklanmoqda.

Ushbu oʻrmon-meliorativ tadbirlari Favqulodda 
vaziyatlar, Ekologiya, atrof-muhitni muhofaza qilish va 
iqlim oʻzgarishi vazirliklari, Oʻrmon xoʻjaligi agentligi, 
Qoraqalpogʻiston Respublikasi Vazirlar Kengashi 
va viloyatlar hokimliklari bilan birgalikda amalga 
oshirilmoqda.

Jumladan, 2018-2024-yillar davomida 1 million 
865 ming gektar maydonda choʻl oʻsimliklari urugʻi va 
koʻchatidan “yashil qoplamalar” — himoya oʻrmonlari 
barpo etildi. “Yashil qoplamalar” — himoya oʻrmonlarining 
1 million 783 ming gektari choʻl oʻsimliklari urugʻidan, 82 
ming 397 gektari koʻchatidan barpo etilgan. Yaʼni oʻtgan 
davrda ushbu hududlarga choʻl oʻsimliklarining 82 million 
tup koʻchati ekilgan.

Shuningdek, mazkur tadbirlar uchun 7,4 ming tonnadan 
ortiq saksovul va boshqa choʻl oʻsimliklari urugʻlari 
jamgʻarildi. Shundan salkam 2 ming tonna urugʻ Moʻynoq 
tumani aholisi tomonidan tayyorlangani bu jafokash 
elning Orolqumda hayotni tiklashdan qanchalik umid 
qilayotganini yaqqol koʻrsatadi.

Oʻrmonzorlashtirish ishlarini davom ettirish maqsadida 
yiliga 100 gektardan kam boʻlmagan hajmda saksovul 
niholxonalari tashkil etildi. Har yili oʻrtacha 1000 tagacha 
texnika va mexanizm, samolyot va motodeltaplan  jalb 
etildi hamda ekish mavsumlarining dastlabki yillarida 
2000 nafargacha aholi, ishchi-xodim va mexanizatorlar 
qatnashdi.

2025-yilda ushbu tadbirlar izchillik bilan davom 
ettirilmoqda. Natijada bugungi kungacha Orolqum 
oʻrnida jami 71,9 ming gektar, shundan shoʻrga chidamli 
oʻsimliklar urugʻidan 71 ming gektar va choʻl oʻsimliklari 
koʻchatidan 901 gektar “yashil qoplamalar” barpo etildi.

“Oʻzbekiston — 2030” strategiyasida Orolboʻyi 
mintaqasida ekologik vaziyatni barqarorlashtirish, 
dengizning qurishi natijasida yuzaga kelgan 
muammolarning salbiy taʼsirini yumshatish maqsadida 
Orolning qurigan tubida qoʻshimcha 600 ming gektar yashil 
maydon barpo etib, ularning umumiy hajmini 2,6 million 
gektarga yoki hududning 80 foiziga yetkazish belgilangan. 
Bugungi kunga qadar Orolboʻyining qurgʻoqchilikka 
chidamli oʻsimliklar ekilgan umumiy maydoni 2 million 
gektardan ortiqni tashkil etmoqda. 

Mutaxassislarning taʼkidlashicha, 
2 yillik saksovul qum koʻchishini 
20 foiz, 5 yilligi 80 foiz, 7 yilligi 
esa toʻliq toʻxtatadi. 10 yillik 1 tup 
saksovulning oʻzi 100 tonnagacha 
qum koʻchishining oldini oladi. 
Yaxshi rivojlangan 1 tup saksovul 
oʻz ildizi atrofida 10 tonnagacha 
qum va tuzni tutib turadi. 
Saksovullar tuproqdagi chang 
va tuzlarni shamol uchirishiga 
barham beradi. 

Shularni inobatga olgan holda, 4-6-aprel kunlari 
Samarqand va Nukus shaharlarida boʻlib oʻtgan Iqlim 
forumi va Orol madaniyat sammiti mintaqada yashayotgan 
yuz minglab insonlar uchun yorqin umid mashʼalasi boʻldi 
deyish mumkin.

Umuman olganda, Samarqand iqlim forumi 
Oʻzbekistonning faol iqlim siyosati va uning xalqaro 
maydondagi tashabbuslari mamlakatimizning barqaror 
rivojlanish va ekologik xavfsizlik masalasiga nafaqat 
milliy yoki mintaqaviy, balki dunyoviy darajada sodiqligini 
koʻrsatadi.

USHBU MAQOLANI 
QORAQALPOQ TILIDA HAM 
O‘QISH UCHUN QR-KODNI 

SKANER QILING!

Boshlanishi 1-betda

Bugungi Andijon kundan kunga chiroy 
ochib, rivojlanib bormoqda. Prezidentimiz har 
safar Andijonga tashrifi davomida viloyatimizga 
katta-katta yangiliklar va kutilmagan sovgʻalar 
olib keladi. Bu galgi tashrif bahor fasliga 
toʻgʻri keldi. Bu andijonliklar qalbida shunday 
bir uygʻunlik paydo qildiki, ifodalash uchun 
kishida mukammal ijod qalami boʻlishi kerak, 
nazarimda.

Darhaqiqat, davlatimiz rahbari tashabbusi 
bilan ikki yil avval Yangi Andijon shahri 
qurilishi boshlangan edi. Mazkur kent Andijon 
tumanidagi adirlikda barpo etilmoqda. Hozir bu 
yerda bunyodkorlik ishlari jadal surʼatda davom 
etib, koʻp qavatli uylar, bogʻchalar, maktablar 
hamda poliklinika qurildi. “Yangi Oʻzbekiston” 
bogʻi barpo etilib, manzarali daraxtlar, gullar 
ekildi. Amfiteatr, dam olish joylari, dekorativ 
yoʻlaklar, kafe va bolalar oʻyingohlari yangi 
shaharni tanib boʻlmas darajada oʻzgartirdi.

Prezidentimizning “Yangi Oʻzbekiston” 
bogʻidagi amfiteatrda soʻzlagan nutqini katta 
hayajon bilan tingladim. Ayniqsa, Zahiriddin 

Oʻtgan qisqa muddatda bir necha yil 
davomida xalqimizni oʻylantirib kelayotgan 
koʻplab masalalar ijobiy hal etildi. Nafaqat 
viloyat markazi, balki eng olis qishloqlar ham 
mutlaqo zamonaviy qiyofa kasb etdi. Yoʻl, 
ichimlik suv, elektr energiyasi bilan bogʻliq 
masalalar yechilgani, yangi taʼlim va tibbiyot 
muassasalari qurilgani shundan darak beradi.

Ilgari viloyatimizda bunday sharoit 
boʻlmagan, aholi uchun qulayliklar yaratishga 
yetarlicha eʼtibor qaratilmagan. Hozir bu yerda 
yangi Oʻzbekiston nafasi har bir mahalla, har 
bir xonadonga kirib boryapti. Yangilanishlarni 
koʻrib, mana, koʻp yillar davomida qilinmagan 
ishlarni qisqa muddatda qilsa boʻlarkan-ku, 
deysiz beixtiyor.

Davlatimiz rahbari oʻtgan yili fevralda 
viloyatga tashrifi chogʻida koʻplab istiqbolli 
loyihalar bilan tanishib, viloyatdagi qurilish-
bunyodkorlik ishlari koʻlamini kengaytirish, 
aholi uchun munosib turmush sharoiti yaratish 
boʻyicha masʼullar oldiga aniq vazifalar 
qoʻygandi.

Bu tashrif haqiqatan xalqning uzoq 
kutilgan orzu-umidlarini roʻyobga chiqarishga 
zamin yaratdi. Hozir viloyatdagi qurilish 
va bunyodkorlik ishlarini koʻrib koʻzingiz 
quvnaydi. Muhimi, aholining turmushi 
yaxshilanmoqda, odamlar har bir kunidan, 
islohotlardan rozi. 

Uzoqqa bormaylik, bundan yetti yil avval 
viloyatda sanoat, ishlab chiqarish korxonalarini 
barmoq bilan sanash mumkin edi. Bugun 
viloyatda 11 mingdan ziyod sanoat korxonasi 
bor. Ularning mamlakat sanoatidagi ulushi 10 
foizdan yuqori. Xususan, hududda 47 ta sanoat 

Soʻnggi yillarda mamlakatimizda dunyo 
tamadduniga beqiyos xizmatlari bilan 
ulkan hissa qoʻshgan buyuk ajdodlarimiz 
nomini abadiylashtirish, ularga munosib 
avlodni tarbiyalash borasida tizimli amaliy 
ishlar bajarilmoqda. Natijada koʻplab ulugʻ 
siymolarning maʼnaviy merosidan bahramand 
boʻlish imkoniyati yaratildi. Buyuk ajdodlarimiz 
xotirasiga koʻrsatilayotgan hurmat-eʼtibor 
tufayli yangi barpo etilayotgan maskanlar ular 
nomi bilan atalmoqda.

Panjob universiteti qoshidagi Bobur merosi 
markazi direktori Ruxsana Iftixor (Pokiston) 
“Dunyo” AA uchun intervyusida Oʻzbekiston 
Prezidenti Shavkat Mirziyoyevning Yangi 
Andijon shaharchasiga Bobur shahri deb nom 
berish tashabbusi haqida fikrlarini  bayon 
qildi:

— Oʻzbekiston Prezidentining Andijondagi 
nutqi va Bobur nomidagi yangi shahar barpo 
etish toʻgʻrisidagi taklifi Pokistonda katta 
aks sado berdi. Bu shunchaki shaharsozlik 
tashabbusi emas, balki Boburning buyuk 
shaxsi bilan tarixiy va madaniy aloqadorlikni 
his qilayotgan millionlab insonlar dilidagi 
armonlardir.

Men tarixchi sifatida bu voqeadan juda 
hayajonlandim. Pokiston uchun Bobur nafaqat 
buyuk sulola asoschisi, balki madaniy timsol, 
qalamkash va falsafiy fikr egasidir. Uning 
nomi adabiyotga boʻlgan nozik did, tabiatga 
muhabbat, sheʼriyat va meʼmorchilik bilan 

O‘ZGARISHLAR AHOLI 
TURMUSHIDA AKS ETMOQDA

ZAHIRIDDIN MUHAMMAD BOBUR 
VATANIGA RUHAN VA MA’NAN QAYTDI

zonasi tashkil etilgan. Ularda 2,3 trillion soʻmlik 
mingta loyiha amalga oshirilgan, 18 ming kishi 
ish bilan taʼminlangan.

Hozir qiymati 1 milliard dollarlik 
288 ta investitsiya loyihasi amalga oshirilish 

jarayonida. Jumladan, bu yil 119 ta loyiha ishga 
tushirilib, 4000 dan ortiq ish oʻrni ochiladi. 
Sanoat mahsulotlari eksporti 47 million dollarga 
yetkaziladi.

Bu yutuqlar tasodif emas. Ular negizida 
chuqur oʻylangan siyosat, xalqimizning 
fidokorona mehnati turibdi. Izchillik bilan 
hayotga tatbiq etilayotgan islohotlar natijasida 
tadbirkorlik rivojlandi, yangi korxonalar qad 
rostladi. Mahalla guzari, doʻkon, kutubxona, 
bolalar maydonchalari barpo etildi. Odamlar 
hayotdan rozi boʻlib yashashi uchun barcha 
sharoit muhayyo qilindi.

Viloyatda toʻqimachilik sanoati jadal 
rivojlanib borishi natijasida hududda 
yetishtirilgan paxtani zamonaviy klaster tizimida 
chuqur qayta ishlash kengayib bormoqda. 
Fikrimizni viloyatning mamlakat toʻqimachilik 
sanoatidagi ulushi 16,5 foizni tashkil etayotgani 
ham tasdiqlaydi. 

Masalan, 2024-yilda Andijonda 20 trillion 
soʻmlik toʻqimachilik mahsuloti ishlab 
chiqarilib, 488 million dollarlik eksport qilingani 
ham mazkur sohadagi saʼy-harakatlarning 
amaliy natijasi, desak yanglishmaymiz. Bu 
viloyat umumiy eksportining 42 foizini tashkil 
etadi.

Tashrif davomida viloyatni kompleks 
rivojlantirish boʻyicha ustuvor vazifalar 
yuzasidan yigʻilish oʻtkazildi. Koʻpchilik 
orasida oʻtirib, uchrashuvda bevosita ishtirok 
etar ekanman, odamlar yuz-koʻzida quvonch, 
ertangi kunga ishonch, yaratilgan sharoitlar 
uchun minnatdorlik ifodasini koʻrdim. Sababi 
davlatimiz rahbarining har bir gapi aholi 
farovonligi, xalq manfaatini taʼminlashga 
qaratilgan.

Aholi farovonligini oshirish, tadbirkorlikni 
rivojlantirish, bandlikni taʼminlash, 
kambagʻallikni qisqartirish boʻyicha belgilab 
berilgan vazifalar insonlarni rozi qilish, ularning 
baxtli yashashi, murod-maqsadiga yetishiga 
xizmat qiladi.

Ayniqsa, yoshlarni tadbirkorlik, yerdan 
samarali foydalanishga oʻrgatish uchun, 
avvalo, kasbiy koʻnikmani rivojlantirishga 
alohida urgʻu berilgani, hudud ixtisoslashuvi 
asosida maktablarda mehnat darslari va kasbiy 
toʻgaraklar tashkil etilishi, ushbu toʻgaraklarga 
sanoat, savdo va servis korxonalari, klasterlar 
mutaxassislari kelib dars oʻtishi tom maʼnoda 
biznes boshlash istagidagi koʻplab yoshlarni 
faollikka chorlab, harakatga keltiradi. Zero, 
aholida tadbirkorlik ruhini uygʻotish, yangi 

ish oʻrinlari ochish orqali ishsizlar bandligini 
taʼminlash kambagʻallikka barham berishning 
eng toʻgʻri va oqilona yoʻlidir. Yangi ish 
oʻrinlari yaratilsa, minglab oilaga daromad, 
baraka kiradi.

Inson qadr topsa, unda yaratuvchanlik, 
izlanish, oʻz ustida ishlash va hayotdan rozilik 
kayfiyati baland boʻladi. Odam qachon oʻz 
uyi, tayinli ishi va doimiy daromad manbaiga 
ega boʻlsa, oilasi bilan tinch-xotirjam yashasa, 
farzandlari zamonaviy maktablarda taʼlim 
olsa, sifatli tibbiy xizmatdan foydalansa, baxtli 
yashaydi, hayotdan rozi boʻladi. 

Davlatimiz rahbari tashabbusi bilan 
2021-yilda yangi shahar qurilishi boshlangan 
edi. Bu galgi tashrifda Prezidentimiz loyihaning 
ilk natijalarini koʻrdi. Ushbu shahar Andijon 
tumanidagi adirlikda — qishloq xoʻjaligida 
foydalanilmaydigan 4000 gektar maydonda 
barpo etilmoqda.

Koʻchat ekib bogʻ yaratish, atrof-muhitni 
toza-ozoda saqlash xalqimizga xos fazilat. 
Shu maʼnoda, 19 gektar maydonda “Yangi 
Oʻzbekiston” bogʻi barpo etilib, 10 ming 
tupdan ortiq manzarali daraxt koʻchati, buta 
va gullar ekilgani yangi shahar koʻrkiga koʻrk 
qoʻshadi.

Har oyning oxirgi haftasida xalq bilan 
muloqot qilish, odamlarni oʻylantirayotgan 
masalalarga yechim topish maqsadida 
hududlarda boʻlib, saylovchilar bilan muloqot 
oʻtkazamiz. Ochigʻi, har gal borganimizda biror 
oʻzgarish yoki yangilanishning guvohi boʻlamiz. 
Eng muhimi, odamlarning kayfiyati yuqori, 
mamlakatimizdagi islohotlardan mamnun.

Umuman olganda, bugun viloyatda 
oʻzgarishlar, yangilanishlar juda katta. 
Islohotlarni odamlar oʻz kundalik hayotida 
sezmoqda, his etmoqda. Ushbu tashrifda belgilab 
berilgan salmoqli vazifalar hududning qiyofasini 
tubdan oʻzgartirish va odamlar turmushini 
yanada yaxshilashga xizmat qiladi.

Prezidentimizning 
Andijon viloyatiga tashrifi nafaqat 
viloyat yoki vodiy ahli, balki 
barcha yurtdoshlarimiz, xususan, 
ziyolilar uchun unutilmas 
voqealarga boy boʻldi. Shu 
bois, tashrif tafsilotlarini, unda 
ilgari surilgan yangi gʻoya va 
tashabbuslarni yurtdoshlarimiz 
quvonch, ertangi kunga ishonch 
ila kuzatib bordi.

Ana shunday buyuklarimizdan biri, 
shubhasiz, ulugʻ vatandoshimiz, shoh va shoir, 
qomusiy olim, yirik davlat arbobi, benazir 
ijodkor, serqirra isteʼdod sohibi Zahiriddin 
Muhammad Boburdir. 

Hazrat Bobur va boburiylar hayoti, faoliyati, 
ijodini chuqur oʻrganish yuzasidan qilingan 
amaliy saʼy-harakatlar tufayli Zahiriddin 
Muhammad Bobur oʻzi tugʻilib oʻsgan yurtga, 
kindik qoni toʻkilgan Andijonga ruhan va 
maʼnan qaytdi.

Prezidentimiz Andijonga har gal tashrifi 
chogʻida Boburshoh faoliyati va ijodiga yuksak 
baho beradi. Ana shu baho barobarida Bobur 
nomli xalqaro jamoat fondi faoliyati ham iliq 
soʻzlar bilan eʼtirof etilishi zimmamizga yanada 
masʼuliyat yuklaydi hamda kelgusida fond oʻz 
oldiga qoʻygan vazifalarni bajarishida jamoamiz 
vakillariga katta kuch-quvvat va shijoat 
bagʻishlaydi. 

Zahiriddin Muhammad Bobur — Andijon 
farzandi. 1992-yili Bobur nomli xalqaro jamoat 
fondiga aynan Andijonda asos solingani ham 
bejiz emas. Mana 30-yildan oshibdiki, Boburshoh 

va boburiylar qoldirgan ilmiy-maʼnaviy merosni 
izlab topish, ularning hech boʻlmaganda 
nusxalarini vatanga qaytarish yoʻlida fond 

vakillari tinmay izlanmoqda. Natijada 50 dan 
ziyod kitob chop etildi, ilk marotaba shaxsga 
bagʻishlangan Zahiriddin Muhammad 
Bobur ensiklopediyasi yaratildi. “Zahiriddin 
Muhammad Bobur. Boburiylar” nomli 5 
jilddan iborat bibliografik maqolalar toʻplami 
dunyo yuzini koʻrdi. Bobur tanlangan asarlari 
— “Bobur kulliyoti” 6 jildda mujassamlandi, 
“Bobur va jahon madaniyati”, “Andijon 
shaharsozlik madaniyati tarixi” muzeylari 
barpo etildi, “baburid.uz” domeni bilan 
faoliyat yurituvchi “Xalqaro boburshunoslik 
ilmiy elektron platformasi” tashkil etildi.

Bobur va boburiylar merosini oʻrganish, 
targʻib-tashviq qilish yoʻlida samarali mehnat 
qilayotgan 30 ga yaqin xalqaro boʻlim ochildi. 
Fond tomonidan tashkil etilgan xalqaro 
ilmiy ekspeditsiyalar natijasida Oʻzbekiston 
hududidan tashqarida dafn etilgan buyuk 
ajdodlarimiz qabr-maqbaralari izlab topilib, 
obodonlashtirish borasida zarur choralar koʻrildi 
va koʻrilmoqda.

Soʻnggi yillarda mamlakatimizdagi barcha 
sohada tub oʻzgarishlar, yangilanishlar amalga 

oshirilmoqda. Ayniqsa, aholining real daromadini 
oshirish, yangi ish oʻrinlari ochish, tadbirkorlik 
va kichik biznes subyektlarini rivojlantirishga 
qaratilgan islohotlar kun sayin yangi bosqichga 
koʻtarilmoqda. Jumladan, koʻhna va hamisha 
navqiron Andijon shahridagi bunyodkorlik va 
boshqa jabhalardagi oʻzgarishlar qatorida Yangi 
Andijon shaharchasi barpo etilgani fikrimiz 
isbotidir. 

Davlatimiz rahbarining Zahiriddin 
Muhammad Bobur xotirasini abadiylashtirish 
maqsadida Yangi Andijon shaharchasiga 
Bobur shahri deb nom berish haqidagi taklifi 
shoir ixlosmandi va bobursevar inson sifatida 
meni behad quvontirdi. Viloyatimizning men 
kabi nuroniylari hamisha Andijondagi biror 
hududning Bobur podshoh nomi bilan atalishi 
tarafdori boʻlganmiz. Azaliy orzumiz roʻyobi 
boʻlgan ushbu tarixiy voqea oʻzini Bobur 
avlodiman deb faxrlanib yuradigan har bir 
andijonlikni yangidan yangi marralarni kashf 
etishga ilhomlantiradi.

Zamonaviy arxitektura, koʻp qavatli 
mahobatli binolar, Bobur podshoh muhtasham 
haykalini oʻzida mujassam qiladigan shahar 
haqidagi rejalarni eshitib yanada ruhlandik. 
Bobur shahri Prezidentimiz taʼkidlaganidek, 
“milliy madaniyat va sanʼatimiz, oʻzbekona 
mehmondoʻstlik, bagʻrikenglik va hamkorlikni 
aks ettiradigan”, xalqimizning sevimli 
goʻshalaridan biriga aylanishiga ishonaman. 
Chunki davlatimiz rahbari mutasaddilarga 
shaharni maʼrifat va madaniyat markaziga 
aylantirish boʻyicha chora-tadbirlarni oʻz ichiga 
olgan qaror loyihasini ishlab chiqishni topshirdi.

Kelgusida Bobur bobomiz siymosini 
abadiylashtirish maqsadida ulugʻ ajdodimiz va 
avlodlari bunyod qilgan tarixiy obidalarning 
kichiklashtirilgan nusxalaridan iborat tematik 
park barpo etiladigan boʻldi. Har yili Bobur 
shahrida rassomlar festivalini oʻtkazish taklif 
etildi. Shu kabi juda koʻplab ezgu tashabbuslar 
sabab Prezidentimizning Andijonga navbatdagi 
tashrifi yurtimizning barcha ziyolilarini 
quvontirdi. 

Buning uchun andijonliklar va boburshunos 
olimlar, barcha ziyolilar nomidan chuqur 
minnatdorligimni izhor etaman. 

Zokirjon MASHRABOV,
Bobur nomli xalqaro jamoat 

fondi raisi, Oʻzbekistonda xizmat 
koʻrsatgan madaniyat xodimi

Odinaxon OTAXONOVA, 
Oliy Majlis Qonunchilik 

palatasi deputati 

Bugun yurtimizning qay bir goʻshasiga 
bormang, katta-katta oʻzgarishlarga 
guvoh boʻlasiz va albatta, bu 
yangilanishlardan, aholi kayfiyatidan 
cheksiz quvonasiz. Buning amaliy 
ifodasini goʻzal va betakror Andijon 
zaminida ham yaqqol koʻrish mumkin.
Sababi soʻnggi yillarda viloyatda 
aholining turmush tarzini yaxshilash, 
iqtisodiyotni rivojlantirish, odamlarga 
yaxshi hayot, qulay sharoit yaratish 
boʻyicha ulkan ishlar qilindi. Koʻplab 
yangi turar joylar, ijtimoiy soha 
obyektlari barpo etildi.

BOBUR NOMIDAGI SHAHAR MILLIONLAB 
INSONLARNING DILIDAGI ARMONLARDIR

SHU YURT FARZANDI 
EKANIMDAN FAXRLANAMAN

bogʻliq. Binobarin, Bobur nomi bilan atalgan 
shaharning barpo etilishi shunchaki xotira tadbiri 
emas, balki Oʻzbekiston va Janubiy Osiyo 
oʻrtasidagi umumiy merosga hurmat asosidagi 
jonli muloqot ifodasidir.

Oʻzbekiston Prezidentining Andijon 
shahridagi amfiteatrni xalq amaliy sanʼati 
markaziga aylantirish haqidagi taklifi ham 
alohida eʼtiborga loyiq. Bu xalqlarimiz oʻrtasidagi 
madaniy yaqinlashuvning muhim platformasiga 
aylanishi mumkinligiga ishonaman. Pokistonlik 
rassomlar ushbu maydonda oʻtkaziladigan 
festivallar va ijodiy loyihalarda ishtirok etishdan 
mamnun boʻladi deb oʻylayman.

Oʻzbekiston oʻz nigohi faqat oʻtmishga emas, 
balki kelajakka ham yoʻnaltirilganini yana bir 
bor isbotladi. Bobur xotirasining tugʻilib oʻsgan 
Andijonda qayta tiklanganini tarixiy adolat, shu 
bilan birga, muloqotga daʼvat sifatida baholash 
mumkin. Biz Pokistonda ushbu tashabbusni 
chin dildan yuksak baholaymiz hamda u 
mamlakatlarimiz oʻrtasidagi madaniy va ilmiy 
almashinuvlarni kengaytirishga turtki boʻlishiga 
umid qilamiz.

“Dunyo” AA
Lahor shahri

Muhammad Bobur xotirasini abadiylashtirish 
maqsadida Yangi Andijon shaharchasiga Bobur 
shahri deb nom berish taklif etilgani oʻzgacha 
quvonch bagʻishladi. Shubhasiz, bu tashabbusni 
barcha andijonliklar xursandchilik bilan qabul 

qildi. Sababi Bobur bobomiz nafaqat ulugʻ 
alloma, balki faxr-iftixor ramzi hamdir.

Zahiriddin Muhammad Bobur kabi 
ajdodlarim borligidan doim faxrlanib kelganman, 
munosib avlod boʻlishga intilganman. 
Shu oʻrinda Prezidentimizning “Shonli 
tariximizni yosh avlodimizga, bolalarimizga 
tushuntirsak, ilm-maʼrifatni rivojlantirsak, ulugʻ 
bobolarimizga munosib boʻlib yashasak, Yangi 
Oʻzbekistonni ham, Uchinchi Renessansni 
ham albatta quramiz”, degan soʻzlari ayni shu 
maqsadlarimning ifodasi boʻldi.

Prezidentimiz Bobur shahrida haqiqiy 
boburiylar yetishib chiqishi uchun bobomiz 
nomi bilan ataladigan ixtisoslashtirilgan bogʻcha 
va maktab, universitet, muzey, kutubxona va IT 
parkdan iborat yirik taʼlim klasteri barpo etilishini 
va ushbu shahar ilm-fan shahriga, turizm va 
madaniyat markaziga, zamonaviy “Smart city”, 
yaʼni “aqlli” shaharga aylantirilishini taʼkidladi. 
Eng quvonarlisi, bogʻning baland nuqtasida 
Zahiriddin Muhammad Bobur bobomizning 
yangi va muhtasham haykali oʻrnatilishini aytdi. 
Bu oʻzgarishlar, shubhasiz, biz — yoshlar uchun 
ulkan imkoniyat.

Hozirgidek yodimda, 2024-yili Marhamat 
tumanida davlatimiz rahbari bilan suhbatlashib, 
pedagogika fanlari boʻyicha falsafa doktori 
dissertatsiyasini muvaffaqiyatli yoqlashga va 
ilm-fan rivojiga oʻz hissamni qoʻshishga vaʼda 
bergan edim. Bugun shu vaʼdamning ustidan 
chiqdim. Fursatdan foydalanib, Prezidentimizga 
bildirgan ishonchi, yoshlarning ilm yoʻlidagi 
saʼy-harakatlarini qoʻllab-quvvatlayotgani va 
ilm-fanga eʼtibori uchun barcha oʻzbek yoshlari 
nomidan chuqur minnatdorlik bildiraman.

Kamola ODILJONOVA,
Davlat xizmatini rivojlantirish 
agentligi Andijon viloyati filiali 
inspektori,  pedagogika fanlari 

boʻyicha falsafa doktori

Andijon – oʻzbek adabiyotining 
taniqli vakillari, olimu mutafakkirlar, 
sanʼatkorlar yurti. Ulugʻ shoir va 
hukmdor Zahiriddin Muhammad 
Boburning kindik qoni toʻkilgan diyor.

Inson qadri uchun

VILOYATNING  HAR  BIR  MAHALLASI, 
XONADONIDA  YANGI  O‘ZBEKISTON  SHUKUHI

Dala chetiga terak koʻchatlari ekishda ufq toqiga koʻtarilgan 
quyosh yoʻnalishi hisobga olingan. Yaʼni koʻchatlar rivoji paxta 
va gʻalla ekinlariga soya solmasligiga eʼtibor qaratilgan, sugʻorish 
uchun ariqlar ochilgan. Mevazorlar qoʻynida asalari oilalari 
parvarishlanyapti. Boshqa paykal chetida kartoshka, pomidor 
singari sabzavotlar yetishtirilmoqda.

— Yaqingacha bu yerlar tuproq uyumidan iborat qarovsiz 
tepaliklar boʻlgan, — deydi fermer Nabijon Amirov. — Ekin 
maydoni atrofini oʻzlashtirish, undan maqsadli foydalanish 
borasidagi ishlar imkoniyatimizni kengaytirdi. Xoʻjaligimizda 39 
gektar paxta, 45 gektar gʻalla maydoni bor. Shu kunga qadar dala 
chetidan samarasiz foydalanib kelganmiz. Yer qarovsiz, oʻz holiga 
tashlab qoʻyilgani bois, oʻt-oʻlandan boshqa giyoh oʻsmagan. 
Bugungi manzara, holat oʻzgardi: ekin maydonlariga dehqonchilik 
madaniyati kirib keldi. Shu kunga qadar oʻzlashtirilgan dala cheti, 
suv yoʻli boʻyidagi bir gektarga yaqin maydonda ehtiyojimiz uchun 
kerakli sabzavot, poliz ekinlari ekib, parvarishlash imkoniga ega 
boʻldik. Chorva boqishni yoʻlga qoʻyganmiz, parranda va oʻrdak 
parvarishlash borasida ishlayapmiz.

Aholining oziq-ovqat mahsulotlariga talab va taklifi ortib 
borayotgani inobatga olinsa, ekin maydonlaridan samarali 
foydalanish, mahsulot yetishtirish hajmi va sifatini oshirish muhim 
ishlardan.

Prezidentimizning “Qishloq xoʻjaligi maydonlaridagi 
qoʻshimcha imkoniyatlardan foydalangan holda mahsulot 
yetishtirishni koʻpaytirishga doir chora-tadbirlar toʻgʻrisida”gi 
qarori bu borada yangi imkoniyat eshiklarini ochdi. Endi dalalar 
cheti hamda kanallar, sugʻorish va kollektor-drenaj tarmoqlari 
atrofidagi maydonlar, aholi tomorqasi, xonadonlar, koʻp qavatli 
uylar oldi, mahallaning ichki koʻchalarida qishloq xoʻjaligi 
mahsulotlari yetishtirishni samarali tashkil qilish va koʻpaytirish 
maqsadida olcha, behi, bodom, jiyda, tut, olxoʻri, uzum kabi mevali 
koʻchatlar ekilyapti.

— Shu kunga qadar shahar va tumanlardagi dalalar cheti, 
kollektor-drenaj boʻylarida 7 million tupdan ortiq sarxil mevali 
daraxt koʻchati ekildi, — deydi viloyat oʻsimliklar karantini va 
himoyasi boshqarmasi boshligʻi Abduhalim Saidov. — Ekilgan 

koʻchatlar fitosanitar nazorati davlat inspektorlari tomonidan 
dala nazorati bazasiga kiritib borilmoqda. Nihollarning rivojini 
doimiy monitoring qilib borish, zararkunanda va kasalliklarga 
qarshi kurashish yuzasidan fermer xoʻjaliklariga maslahat berib 
borish tizimi yoʻlga qoʻyildi. Bundan tashqari, dalalar chetiga 
ekin ekmaganlik holati aniqlanganda yer soligʻi stavkasi uch 
barobar oshirilishi, paxta va gʻalla ekinlarini yetishtirish uchun 
resurslar moliyalashtirishdan toʻxtatilishi, dala chetini fuqarolarga 
ikkilamchi ijaraga berish, bunda kambagʻal oilalarga ustunlik 
berilishi yuzasidan keng qamrovli targʻibot-tashviqot ishlari 
bajarilyapti.

Ezgu maqsad yoʻlida boshlangan tashabbus tufayli yangi 
bogʻ-rogʻlarga asos solinib, hududlar har jihatdan obod va fayzli 
maskanga aylanib bormoqda.

— Faoliyatimiz meva yetishtirishga ixtisoslashgani bois, 
har qarich yer, har tup niholdan samarali foydalanishga harakat 
qilamiz, — deydi Fargʻona shahridagi “Lochinbek bahori” 
bogʻdorchilik fermer xoʻjaligi rahbari Ortiqali Xolmatov. — 
Sohaga ilm-fan, innovatsion loyihalar joriy etilayotganini 
eʼtiborga olib, dalalar chetida eksportbop mevali daraxtlar ekish, 
sarxil koʻchatlar yetishtirishga alohida eʼtibor qaratyapmiz. Shu 
kunga qadar aholi ehtiyoji uchun 2000 tupdan ortiq mevali koʻchat 
yetkazib berdik. Bu yoʻnalishda faoliyat boshlamoqchi boʻlgan 
tomorqachilar, bogʻbonlar bilan uzviy hamkorlik qilib kelyapmiz.

Tartib bilan ekilgan mevali daraxtlar eʼtiborni tortadi. Yerga yer 
qoʻshib mehnat qilayotgan bogʻbon ishi koʻpga ibrat. Bu yerlar 
yaqinda ham baland-pastliklardan iborat, qarovsiz boʻlganiga 
ishongingiz kelmaydi. Qisqasi, dalalar cheti, kollektor-drenaj, 
yoʻl boʻyi, koʻp qavatli uylar oldidagi ekin maydonidan samarali 
foydalanish borasidagi saʼy-harakatlar koʻlami kundan kunga 
kengayib bormoqda. Imkon topgan borki, biror nihol ekish, har 
qarich yerni qadrlash harakatida. Bu saʼy-harakatlar hududlar 
obodligi, aholi farovonligi va bozorlarimiz toʻkinligiga xizmat 
qilayotir.

Rasuljon KAMOLOV,
“Yangi Oʻzbekiston” muxbiri

Bemorlar jarrohlik amaliyotidan keyin tez kuch-
quvvatga kirishi, mart-aprel oylari — “ilik uzildi” 
pallasida kalsiy yetishmasligining oldini olishda bu 
mahsulotning meʼyordagi isteʼmoli juda foydali. 
Shu bois, odamlarning qurutga ehtiyoji hech qachon 
yoʻqolmaydi. Uni istalgan doʻkon, bozordan topa 
olamiz. Ayniqsa, poytaxtning Chorsu bozoriga 
kirgan kishi suzmayu qurutning yoqimli isini 
darhol sezadi. Rastalar, xaltalar toʻla turli shakldagi 
qurutlarni kimlar yetkazib berar ekan-a, degan oʻy 
oʻtadi xayoldan.

Chorsu bozoridagi koʻplab qurut sotuvchilar 
bulungʻurlik qurut tayyorlovchilarning doimiy 
mijozi. Tumanning Navbahor mahallasidagi 70 ga 
yaqin xonadonda tayyorlanayotgan qurutlar butun 
mamlakatimiz boʻylab tarqaladi.

— Mahallamizning drayveri — qurutchilik. 
794 xonadonning 65 tasi suzmadan qurut 
tayyorlash bilan shugʻullanadi. 15 yildan beri 
shu hunar ortidan roʻzgʻor tebratayotgan Behzod 
Maʼmirov kabilarga bu ish — ota meros, — deydi 
Navbahor mahallasidagi hokim yordamchisi 
Joʻrabek Qambarov. — Behzod Maʼmirov ilgari 
xonadonida kuniga 400-500 kilo qurut tayyorlash 
uchun 8 kishini jalb qilgan. Chunki barcha ish qoʻl 
mehnatiga asoslangandi. Ishni yengillashtirish istagi 
tadbirkorni qurut tayyorlaydigan uskuna yaratishga 
undadi. 10 yillik izlanishi va saʼy-harakati natija 
berib, orzusidagi uskuna ixtiro qilingach, hamma 
qiyinchilik ortda qoldi. Mahsulotning hajmi ortishi 
bilan birga sifati ham yaxshilandi. Endi maxsus 
uskunada katta hajmdagi ishni ikki ayol eplayapti. 
Bir kunda oʻrtacha ikki tonnagacha mahsulot 
tayyorlanayotir. Bu xonadondan chiqib ketayotgan 
qurutlar vohayu vodiydan tashqari Qirgʻizistonning 
Oʻsh shahrigacha kirib boradi.

MEHNATI ORTIDAN MILLIARDLAB 
DAROMAD OLAYOTGAN OILALAR KO‘PAYMOQDA

sizni boqadi. Buni vaqtida anglay olish lozim. 
Ish izlab turli yurtlarda sarson boʻlish shart 
emas. Oʻz uyingizda tinch va xotirjam hayot 
kechirishning oʻzi baxt. Peshona teri bilan 
topgan daromadingizga nima yetsin!

Esaboyliklar odatiga koʻra, har bir kishi oʻz 
daromad manbaini yaratishi kerak. Jumladan, 
Qurbongul Norqobilova turmush oʻrtogʻi Umr 
Nuraliyev bilan birga doim dehqonchilik qilib, 
roʻzgʻor tebratib keladi. Shuning ortidan toʻrt 
farzandni voyaga yetkazib, uy-joyli qildi. 
Mahallada koʻpchilik sabzavotchilik bilan 
shugʻullansa, bu oila urugʻ yetishtirish bilan 
band. 

— Har yili ikki yuz kiloga yaqin sabzi 
urugʻi yetishtiramiz, — deydi Qurbongul 
opa. — Bir kilosini oʻrtacha 250-300 ming 
soʻmdan sotamiz. Shukrki, shuning ortidan 

roʻzgʻorimiz but. Birovdan kam boʻlganimiz 
yoʻq. Farzandlarim ham doim biz bilan birga. 
Hech qachon mehnatdan qochmaymiz. Qancha 
koʻp harakat qilsak, shuncha koʻp hosil olamiz. 
Bu esa yaxshi daromad degani. 

Hisoblab koʻrilsa, ushbu xonadonning 
bir yillik daromadi oʻrtacha besh yuz million 
soʻmdan oshadi. Lekin bu pul gektarlab 
yerdan emas, aksincha, bor-yoʻgʻi toʻrt sotixli 
tomorqadan olinmoqda. Bu esa 20 sotixdan ortiq 
tomorqasi bor kishilar uchun oʻrnak boʻlishga 
arziydi.

Tuman masʼullarining maʼlumotiga koʻra, 
hududda kambagʻal oilalar ham sanoqli 
qolgan. Xatlov jarayonida aniqlanganlarni 
bugun “mahalla yettiligi” tashabbusi bilan 
kambagʻallikdan chiqarish chorasi koʻrilmoqda. 
Jumladan, birinchi guruh nogironi Baxtiyor 

Xudoyshukurov oilasi ham roʻyxatga olindi. 
Hokim yordamchisi tashabbusi bilan unga 
imtiyozli kredit ajratilib, chorva xarid qilishiga 
sharoit yaratildi. Bundan tashqari, tomorqasidan 
unumli foydalanish uchun homiylik yordami 
ajratilgan. Baxtiyor akaning farzandi ishga 
joylashtirildi. Demak, tez orada yana bir oila 
farovonlik sari qadam tashlaydi.

Koson tumani hokimligi masʼullari fikricha, 
aynan Esaboy mahallasi raisi kabi fidoyilik 
bilan ishlovchilar koʻpaysa, manzillar yanada 
obod boʻladi. Darhaqiqat, mahalla raisi tinim 
bilmaydigan, el uchun doim kamarbasta 
kishilardan biri ekani birgina ishsizlik bartaraf 
etilganidan ham maʼlum. Bundan tashqari, 
chekka qishloq boʻlishiga qaramay, shu joyning 
oʻzida yetishtirilgan mahsulotlar Rossiya, 
Qirgʻiziston, Tojikistonga eksport qilinmoqda.

DALA CHETIDAN 
XAZINA TOPAYOTGANLAR

Rishton  tumanidagi 
“Mamajon” fermer xoʻjaligi 

saʼy-harakati bilan zovur 
boʻyidagi boʻsh, qarovsiz qolgan 

maydonlarda bunyod etilgan 
yangi bogʻlar havasingizni 

keltiradi. Olma, gilos, behi,  oʻrik 
qiygʻos gulga kiribdi. Ming 

metrga choʻzilgan tok koʻchatlari 
hosil nishonalarini 

koʻz-koʻz qiladi. 
2000 tupdan ortiq terak koʻchati 

koʻkka boʻy choʻzmoqda. 

Oʻtmishda ajdodlarimiz uzoq safarga, 
xususan, haj ziyoratiga borganida oʻzi 
bilan tez aynimaydigan yegulik — 
tolqon va qurut olgan ekan. Ular har 
qanday iqlimga dosh beradigan, uzoq 
saqlash mumkin boʻlgan mahsulotlar. 
Jumladan, tabiiy toza sutdan 
tayyorlangan qurutni 8 yilgacha 
istalgan haroratda saqlash mumkin. 
Tarkibi kalsiy, shuningdek, mikro, 
makro elementlar, fermentlarga boy 
qurut tibbiyotda ham tavsiya qilinadi. 

Toʻlqin Rustamov ham 15-20 yildan buyon qurut 
tayyorlab kelayotir. Uskunasi boʻlmagani bois, 
hozircha kuniga 400-500 kilo qurut chiqarib turibdi. 
Haftasiga 2-3 tonna suzma sotib oladi. Mahalladagi 
5 kishining bandligini taʼminlab, kunlik ish haqi 
beryapti.

Davlatimiz rahbari “Ikki kishini ish bilan 
taʼminlagan odamni yelkamda koʻtaraman”, degan 
gapni yaqinda kichik va oʻrta biznes vakillari bilan 
muloqotda yana bir karra aytib oʻtdi. Oʻzgarishlarga 
tez moslashadigan, yangilik va raqobatdan 
qoʻrqmaydigan, muhimi, odamlarni ishli qilib, 
daromadini koʻpaytirishda eng faol soha ham kichik 
biznes ekanini alohida taʼkidladi. Ayni uchrashuvda 
ayol tadbirkorlarga yana imtiyozlar berilganidan 
kuch olgan Marhabo Norchayeva ham 4 qoʻshnisini 
ishli qilgan. Oʻgʻli Ilyos Bozorboyev asosiy ish 
yurituvchi. Qurutchilik faoliyatining oʻzi unda 
boshqa ishga muhtojlik sezdirmaydi. 50 ga yaqin 
qurut turini poytaxtning Chorsu bozoriga yetkazib 
berayotgan yosh tadbirkordan mahsulotning koʻtara 
narxini soʻradik.

— Uch-uch yarim kilo suzmadan bir kilo qurut 
olinadi. Suzmaning kilosini 18 ming soʻmdan 
olamiz. Tayyor mahsulotimiz 65-70 ming soʻmdan 
boshlab sotilyapti. El qatori foyda koʻryapmiz, — 
deydi tadbirkor. Suhbatimizga qoʻshilgan Marhabo 
opa “Biz boshlagan paytlar qurutchilar kam edi. 
Keyinchalik koʻpayib ketdi”, deydi.

Mahallaning xotin-qizlar faoli Risolat 
Sulaymonova esa oʻgʻli chet elga ketgani bois, 
qurut tayyorlamay qoʻygani, biroq bu ishni 
toʻxtatmaslikdan gap boshladi. Axir qurutchilik 
roʻzgʻorining koriga yarab, oila budjetiga ham 
yaxshigina hissa qoʻshadi-da.

— Hozir tadbirkorlik uchun barcha sharoit bor. 
Hamma soha rivojlanib ketyapti. Masalan, suzmani 
Sirdaryo, Jizzax, Buxoro, Qashqadaryodan toʻgʻri 
uyga olib keladiganlar bor. Qolaversa, oʻzimizdagi 
uchta bozordan ham xomashyo olib kelaveramiz. 
Suzmani tuz bilan aralashtirib beradigan mikserlar, 
suvini chiqarib, qurut yasashga hozirlaydigan 
bostirmalar yordamida ishlaymiz. Mahallada 2 
kishida qurut tayyorlaydigan uskuna bor. Abdusattor 
Hakimov chet eldan olib kelgan, narxi juda qimmat. 
Qani endi hamyonboproq boʻlsa, hamma shunday 
uskuna bilan ishlasa, — deydi opa.

Qurut — hech qachon meʼdaga tegmaydigan, 
bozori chaqqon mahsulot. Uning tarkibini chuqur 
oʻrgangan mutaxassislar yuqori kaloriyali qiymatga 

egaligini aniqlagan. Ularning taʼkidlashicha, sigir 
sutida 10 foizga yaqin oqsil, oʻrnini boshqa narsa 
bilan alishtirib boʻlmaydigan aminokislotalar bor. 
Echki sutidan tayyorlangan qurutlar esa hammaga 
birdek foydali. Ayniqsa, raxit kasalligiga chalingan 
bolalarga koʻproq tavsiya qilinadi. Ichaklarni 
toksinlardan tozalab, qand moddasi va xolesterinni 
kamaytiradigan bunday mahsulotni tayyorlovchilar 
qurut biznesining ertasidan koʻngilni toʻq 
qilsa boʻlaveradi. Tabiiy usulda qayta ishlab 
tayyorlanayotgan qurut, albatta, ekologik toza, 
organik mahsulotdir.

Umuman olganda, qurutchilik — halol pul 
topish manbayi. Toʻgʻri, uning tarkibiga un, guruch 
tolqonini qoʻshadigan “uddaburon”lar bor. Biroq 
bulungʻurliklar nafsning koʻyida doimiy mijozlarni 
yoʻqotishni istamaydi. Shuning uchun Qamchiq 
dovonidagi qurut sotuvchilarning ham ularga mehri 
baland. 

Darvoqe, mahalla ahli qurutchilikdan 
boshqa faoliyat bilan ham shugʻullanadi. Hokim 
yordamchisi ayni paytda mahallada imtiyozli kredit 
asosida tadbirkorlikning yangi-yangi turlari yoʻlga 
qoʻyilayotganini aytdi. Masalan, hunarmandchilikka 
keng imkoniyat yaratilyapti. Buning natijasida 
birgina hunarmand Gulsara Qudratova 200 dan 
ziyod shogird tayyorladi. U sovun, tasma, turli mato 
va qogʻozlardan nafis gullar tayyorlaydi. Nafaqa 
yoshida boʻlsa-da, bekor oʻtirishni istamaydigan 
bu ayol gul yasab sotish ortidan sogʻligʻiga foyda, 
roʻzgʻoriga qoʻshimcha daromad keltiryapti. Axir 
oyiga kamida 5-6 million soʻm topsa yomonmi? 
Bayramlar arafasida esa daromad ikki hissa ortadi. 
Sovundan gul tayyorlash uchun qoliplarni oʻzi 
yasaydi. Hunarini farzandi va nabiralariga oʻrgatadi. 
Shogirdlari orasida oʻzi mustaqil gul yasab, doʻkon 
ochganlari ham bor. Eng muhimi, ularning 20 nafari 
“Ayollar daftari”ga kiritilgan xotin-qizlar. Oʻtgan 
yilgi xatlovda mahalladan “Ayollar daftari”ga 
roʻyxatga olingan 105 xotin-qizning 40 nafari ishsiz 
sifatida qayd etilgandi. Hozir ularning 10 nafari 
Gulsara Qudratova sabab ish bilan taʼminlandi. 
Xullas, endi hududda ishsiz odamning oʻzi yoʻq. 
Hamma foydali mehnat bilan band. Yakunlangan 
yilda mahallada bironta jinoyatchilik kuzatilmagani 
ham shundan. Chunki barcha illatning boshi — 
bekorchilik.

Munojat MOʻMINOVA,
“Yangi Oʻzbekiston” muxbiri

Yangi Oʻzbekistonning iqtisodiy 
landshaftida “katta sakrash” davri 
boshlandi. Bu davrning asosiy 
formulasi sifatida maydonga chiqqan 
sunʼiy intellekt, innovatsiyalar va 
raqamli texnologiyalar sohasi esa 
mamlakat iqtisodiyotini tubdan 
oʻzgartirish, uni jahon bozorida 
raqobatbardosh qilish hamda aholi 
farovonligini oshirish yoʻlida jadal 
rivojlanmoqda. 

BULUNG‘URDA  QURUTNING 
50 XILI  TAYYORLANADI

BEKORCHISI  YO‘Q  MAHALLA
Koʻpincha eshitganlarimizga ishonib 
ketavermaymiz. Kimdir unday qilibdi, kimdir 
bunday qilibdi, deyilsa, “Gap-da, lof ham evi 
bilan”, deb qoʻyamiz. Aslida, keyingi yillarda 
yurtimizdagi oʻzgarishlar deyarli har kuni roʻy 
berayotgani shunchaki gap boʻlmay qoldi. Balki 
saʼy-harakatlar samara berib, odamlarning 
yashash tarzi, hududlar obodligiga taʼsirini 
koʻrsatmoqda.
Biz soʻz yuritmoqchi boʻlgan birgina Koson 

tumanining chekka Esaboy mahallasi odamlari 
peshona teri evaziga yiliga oʻrtacha bir milliard 
soʻmdan ortiq daromad topayotganida ham hech 
bir mubolagʻa yoʻq. Yoki 3700 dan ortiq odam 
yashayotgan mahallada biror kishi ishsizlar 
roʻyxatida turmasligi ham bor gap. Keyingi 
paytda kosonliklar havas bilan “Tumanimizda 
bir oyda 10 ta yangi yengil mashina xarid 
qilinadigan boʻlsa, shuning 8 tasi Esaboyga kirib 
kelmoqda”, deydigan boʻldi.

Albatta, mehnat qilgan rohatini koʻradi 
degan gap bejiz aytilmagan. Esaboyliklar uchun 
bekorchilik umuman begona odat. Shunga yarasha 
natija ham boʻlmoqda. Aslida, halol mehnatning 
noni shirin ekanini esaboyliklar ancha ilgari anglab 
olgan boʻlsa, ajabmas. Rosti, biz ham mahalla 
hududiga kirib borar ekanmiz, hayratlanmay 
ilojimiz qolmadi. Nega deganda, katta-katta yuk 
mashinalari, ular tilida aytganda, “sexlar” oldida 
navbat kutib turardi. Sex deganimiz ham aynan 
shu hududga mos. Yaʼni dehqonlarning oʻzi ixtiro 
qilgan, daladan kovlab olingan sabzini yuvish 
uchun maxsus yasalgan texnika. Bir vaqtning 
oʻzida bir tonnagacha sabzi shu texnika yordamida 
suv bilan yuvilib, qoplarga joylanadi. Shu yerning 
oʻzida bozorbop qilib, ulgurji xaridorlarga beriladi. 
Toʻrt-besh sexning oʻzida kamida yuzdan ziyod 
kishining bandligi taʼminlangan.

Mahallada bekor yurganni koʻrmaysiz. Har 
kim oʻz ishi bilan band. Birorta xonadonda boʻsh 
yotgan tomorqani topish mushkul. Keksalarning 
fikricha, qishloqda tomorqadan foydalanmaslik, 
eng avvalo, bu yerda yashovchilar uchun or-
nomus masalasi. Bundan tashqari, biroz loqayd 
odam daromad topishda ham, turmush tarzini 
yaxshilashda ham eldan ortda qolib ketarkan. Bu 
esa oilaviy ahvolini ogʻirlashtirib, kambagʻallik 
sari yetaklashi aniq. Mahallada kambagʻallik 
degan soʻzning oʻzi begona.

Misol uchun, mahalladagi Erkin Togʻayev 
kaftdek tomorqasidan moʻmay daromad 
olmoqda. Odatiga koʻra, yanvardan hovlisiga 
noodatiy usulda — plyonka ostiga sabzi va 
sholgʻom ekadi. Qishda ekilgan sabzavot 
aprelning oxirlariga kelib bogʻlam-bogʻlam 
qilib bozorga chiqariladi. Bundan tashqari, 
qoʻshimcha toʻrt sotix yerda issiqxona qurilib, 
bodring yetishtirish ham yoʻlga qoʻyilgan.

— Biz asosan sabzavot yetishtiramiz. 
Tomorqamizdan uzluksiz foydalanamiz. 
Yanvarda ekilgan hosil apreldan boshlab 
mayning oxirigacha sotiladi. Shundan soʻng 
yana sabzi va sholgʻom ekamiz. Iyunda 
sepilgan urugʻ oktyabrga borib tayyor boʻladi. 
Uzluksiz bozorga sabzavot chiqarib turamiz. 
Tomorqadan olayotgan foydamiz yomon emas. 
Bir yilda oʻrtacha ikki yuz million soʻmga yaqin 
daromad topamiz, — deydi Erkin Togʻayev. — 
Besh farzandim bor. Barchamiz birdek dalada 
mehnat qilamiz. Birovdan kam boʻlayotganimiz 
yoʻq. Shuning ortidan turmushimiz ancha 
yaxshi. Farzandlarimizni oʻqityapmiz. Uy-joy 
qilib beryapmiz. Shukrki, harakat qilsak, kam 
boʻlmaymiz.

Aytishicha, Erkin aka birgina tomorqaga 
qarab qolgan emas. Tirishqoqligi bois, har yili 
fermer xoʻjaliklarining gʻalladan boʻshagan 
yerini ijaraga olib, sabzavot ekadi. Bu esa oila 
daromadini oshirishga sabab boʻlmoqda. Oʻtgan 
yili farzandlari bilan fermer dalasidan 25 gektar 
yer ijaraga olgan Erkin aka yaxshi mablagʻ 
ishlab topdi. Gektaridan 50 tonnadan ziyod 
olingan hosil bir milliard soʻmdan ortiq foyda 
keltirdi.

— Bugun shunchaki qarab turadigan vaqt 
emas, — deydi Erkin aka. — Yurtimizda aholi 
turmush tarzini yaxshilash uchun imkoniyat 
berilayotgan ekan, biz faqat oldinga intilishimiz 
zarur. Agar astoydil mehnat qilsangiz, yer 

Aholiga tegishli tomorqaning deyarli 
95 foizidan unumli foydalanilyapti. Bitta oila kamida 

120 million so‘m ishlab topadi.

— Hududimizda bir yilda jami 80 ming 
tonnadan ziyod sabzavot yetishtiriladi. 
Shundan 30 ming tonnasidan ortigʻi xorijga 
sotiladi, — deydi “Esaboy” MFY raisi Nurillo 
Odirov. — Shuningdek, Toshkent shahri va 
mamlakatimizning deyarli barcha viloyati 
bozorlariga sabzavotlarimiz kirib boradi. Albatta, 
bu natijaga erishishning oʻzi boʻlgani yoʻq. 
Aholi har yili fermerlardan gʻalladan boʻshagan 
20 ming gektar yerni ijaraga olib, dehqonchilik 
qiladi. Buning ortidan bir yilda bir milliard 
soʻmdan ortiq mablagʻ ishlab topayotganlar soni 
ancha oshdi. Ilgari sabzavotlarni saqlash ancha 
mushkul edi. Ayniqsa, qishki sovuqda hamda issiq 
kunlarda imkoniyat boʻlmagani bois, yaroqsiz 
holga kelib qolardi. Yoki saqlash uchun uzoqroq 
hududga xarajat qilib olib borishga toʻgʻri kelardi. 
Bugun esa mahallamizning oʻzida muzlatkichli 
omborxonalar barpo etilgan. Endi dehqonlar 
mahsulotini bemalol shu yerda saqlab, oʻzi 
istagan paytda bozorga chiqarishi mumkin. Ayni 
paytda mahallamizning oʻzida 7 ta muzlatkichli 
ombor mavjud. Joriy yilda ular soni 

50 taga yetkaziladi. Bundan tashqari, 
kelgusida nafaqat tumanimizda, balki qoʻshni 
Kasbi, Mirishkor, Qarshi tumanlaridan ham 
qoʻshimcha yer olib, dehqonchilik qilish 
maqsadimiz bor. Avvallari sugʻorish tizimida 
bir oz muammo mavjud edi. Shu yil boshida 
“Kambagʻallikdan farovonlik sari” dasturi 
asosida 3 milliard soʻm ajratildi. Buning 
hisobiga hozir yettita artezian qudugʻi kovlandi, 
ariqlarimiz betonlashtirildi. Sugʻorishdagi 
muammolar toʻliq bartaraf etildi.

Mahallaning asosiy drayveri — 
sabzavotchilik. Aholiga tegishli tomorqaning 
deyarli 95 foizidan unumli foydalanilyapti. Bitta 
oila kamida 120 million soʻm ishlab topadi.

— Oʻtgan yili ayrim yoshlar Rossiyaga 
ishlagani ketgandi, — deydi mahalla raisi. — 
Shundan soʻng ularning oilaviy ahvolidan 
xabardor boʻlib turdim. Avvaliga biroz vaqt 
kerak deb yurdim. Ammo bir-ikki oydan soʻng 
yoshlarning biror tayinli ish topolmaganini 
aniqladim. Oilasidagilar ham, oʻzim ham 
xavotirlana boshladik. Ularning behuda vaqt 
sarflab yurganiga achindim. Shu yerda qancha 
ish bor. Oʻzim ularning oldiga — Rossiyaga 
bordim. Borsam, yosh yigitlar topilsa ishlab, 
topilmasa bekor yurgan ekan. Oldingdan oqqan 
suvning qadri yoʻq deb bejiz aytilmagan. Na 
yotoq joyida, na ovqatlanishida tartib bor. Hatto 
qaytish uchun yoʻlkiraga puli yoʻq. Yettovini 
qaytarib olib keldim. Hozir binoyidek ishlab 
yuribdi. Oilasi bagʻrida, oyiga kamida yetti-
sakkiz million soʻm daromad olyapti.

Bugun koʻpchilik kambagʻallikdan farovonlik 
sari dadil odimlayotgan esaboyliklarga havas 
qiladi. Bekorchisi yoʻq mahallaning har bir 
harakati koʻpchilikka namuna. Asosiysi, 
berilayotgan imkoniyatlarni ishga solib, 
bozorlarimizni toʻkin-sochin, hududlarimizni 
farovon, xonadonlarni obod qilmoqda. 
Bunday mahallalar soni koʻpaysa, yurtimizda 
kambagʻallik darajasi keskin kamayishi aniq.

Akbar RAHMONOV,
“Yangi Oʻzbekiston” muxbiri

Korrupsiya – jamiyat tanasidagi saraton

Prezidentimizning joriy yil 19-mart kuni 
kichik va oʻrta biznes vakillari bilan oʻtkazgan 
uchrashuvida ham yuqoridagi masala ayni 
kun tartibida boʻldi. Davlatimiz rahbari 
tadbirkorlikni qoʻllab-quvvatlash strategik 
yoʻlimiz ekanini taʼkidlar ekan, tadbirkorlik 
qancha tez rivojlansa, mamlakatimiz shuncha 
qudratli boʻlishiga, xalqimiz shuncha farovon 
yashashiga urgʻu berdi. Kichik va oʻrta 
biznesda tez oʻsayotgan tadbirkorlarga koʻmak 
berib, ularni ham sohada yetuk “chempion”ga 
aylantirish chora-tadbirlari yoʻlini barchaga 
aniq va oydin qilib koʻrsatib berdi.

Darhaqiqat, kichik va oʻrta biznes taraqqiyot 
yoʻlidagi har bir mamlakat iqtisodiyoti uchun 
muhim boʻgʻin boʻla oladi. Bunda yangi ish 
oʻrinlari yaratish, aholi bandlik darajasini 
oshirish va kambagʻallikni kamaytirish 
masalalari soha beradigan yechimlarning asosiy 
qismini tashkil etadi. Shuningdek, sohaning 
iqtisodiy oʻsishga qoʻshadigan hissasi salmoqli, 
u mamlakat yalpi ichki mahsuloti (YIM)ning 
muhim qismini tashkil etadi. Ayniqsa, kichik va 
oʻrta biznes yangi gʻoyalar va texnologiyalarni 
joriy etishda muhim rol oʻynaydi, bu esa 
iqtisodiyotning innovatsion rivojlanishini 
taʼminlaydi.

Demakki, tadbirkorlik milliy taraqqiyotimiz 
tayanchi ekan, yangi Oʻzbekistonning 
ishonchli qadamlarini bugun aynan kichik 
tadbirkorlarimiz bosib oʻtmoqda. Soʻnggi 

Korrupsiya kamayishi va bartaraf etilishi 
iqtisodiy oʻsish va jamiyatdagi ishonchni 
oshirishga yordam beradi. Dunyo tajribasini 
kuzatsak, rivojlangan davlatlar korrupsiyadan 
xoli muhit yaratib, bu illatni yenga olganiga 
guvoh boʻlamiz. Singapur, Shvetsiya, 
Niderlandiya, Finlyandiya kabi mamlakatlar 
korrupsiyaga qarshi kurashda muvaffaqiyatga 
erishgan. Natijada davlat boshqaruvi va fuqarolik 
jamiyati oʻrtasidagi ishonch mustahkamlangan.

Oʻzbekistonda ham mazkur yoʻnalishda 
tizimli ishlar bajarildi. Endi bu saʼy-harakatlar 
yangi kuch bilan izchil tus oladi. Sababi milliy 
kengash yigʻilishida 55 ta aniq vazifa, jumladan, 
5 ta yangi qonun, Prezidentning 12 ta farmoni va 
qarori loyihasini ishlab chiqish belgilandi.

Ilgari korrupsiyaga qarshi kurash boʻyicha 
alohida dasturlar mavjud boʻlsa-da, ijrosi talab 
darajasida emas edi. Yangi davrda bunga chek 
qoʻyildi. Mamlakatimizda korrupsiyani tag-
tomiri bilan quritish uchun, avvalo, inson omili 
va qogʻozbozlikni kamaytirishga alohida eʼtibor 
qaratildi. Parlament va hududiy kengashlarning 
roli oshirildi, davlat organlarining ochiqligini 
taʼminlashga qaratilgan tizimlar joriy qilindi.

Yangi Oʻzbekistonning iqtisodiy 
landshaftida “katta sakrash” davri 
boshlandi. Bu davrning asosiy 
formulasi sifatida maydonga chiqqan 
sunʼiy intellekt, innovatsiyalar va 
raqamli texnologiyalar sohasi esa 
mamlakat iqtisodiyotini tubdan 
oʻzgartirish, uni jahon bozorida 
raqobatbardosh qilish hamda aholi 
farovonligini oshirish yoʻlida jadal 
rivojlanmoqda. 

yillarda bu borada erishilgan yutuqlarimizda 
ularning hissasi katta boʻldi. Ular astoydil 
harakat natijasida dastlab oʻzlari “oyoqqa 
turgan” boʻlsa, bugun 10 milliondan ziyod 
aholi shu yoʻnalishda daromad topib, roʻzgʻor 
tebratmoqda. Xususan, soliq imtiyozlari 
belgilanishi, kredit resurslariga imtiyozli kirish, 
biznesni roʻyxatdan oʻtkazish va litsenziyalash 
tartib-taomillari soddalashtirilishi, biznes 
inkubatorlar va texnoparklar tashkil etilishi kabi 
koʻplab oʻzgarishlar, xususiy mulk huquqini 
himoya qilish, investitsiya muhitini yaxshilash, 
bozor iqtisodiyoti tamoyillarini joriy etish kabi 
islohotlar soha vakillariga muhim qanot boʻldi. 
Shu bois, yurtimizda aholining tadbirkorlikka 
qiziqishi yil sayin oshib bormoqda. 

Aksariyat yoshlar orasida oʻz biznesini 
boshlash istagi kuchli ekani kishini quvontiradi. 
Ular yangi gʻoyalar va innovatsion loyihalar 
bilan iqtisodiyotni rivojlantirishga hissasini 
qoʻshishga intilmoqda. Bu jarayonda esa oliy 
taʼlim tizimining oʻrni beqiyos ekanini taʼkidlash 
joiz. Bunda oʻz yangi biznesini boshlayotgan 
yosh kadrlarga bilim va koʻnikmalar berish, 
ularni moliyaviy boshqaruv, marketing, huquq 
va boshqa sohalarga oid zarur tushunchalar 
bilan tanishtirish muhim jarayondir. 

Soha boʻyicha ilmiy tadqiqotlarni amaliyotga 
tatbiq etish, tarmoqlararo integratsiyani 
taʼminlash, talabalar, mutaxassislar va 
tadbirkorlar aloqalarini mustahkamlash yosh 
tadbirkorlarga sheriklar va investorlar topishda 

koʻmaklashadi. Bu borada oliy taʼlim tizimida 
tashkil etilayotgan tadbirkorlik markazlari 
va inkubatorlar ularga zarur infratuzilma va 
resurslarni taqdim etmoqda. Shu maqsadlarni 
koʻzlagan holda, yaqinda Oliy taʼlim, 
fan va innovatsiyalar vazirligi tomonidan 
Oʻzbekistonda ilk bor “Kelajak muhandisi”  
respublika tanlovi eʼlon qilindi.

 Endi hukumatning tegishli qarori bilan 
2024/2025-oʻquv yilidan boshlab har yili 
muhandislik yoʻnalishlari boʻyicha “Eng yaxshi 
gʻoya”, “Eng yaxshi loyiha” va “Eng yaxshi 
ixtiro” respublika koʻrik-tanlovlari  oʻtkaziladi.

Tanlovga muhandislik sohasining asosiy 
yoʻnalishlari — mexanik muhandislik 
(mexanik tizimlar va uskunalar yaratish), 
elektr muhandisligi (elektr energiyasi ishlab 
chiqarish, uzatish va taqsimlash), kompyuter 
muhandisligi (kompyuter tizimlari va dasturiy 
taʼminotlar yaratish), qurilish muhandisligi 
(inshootlar, koʻpriklar va yoʻllar qurilishi) 
hamda kimyo muhandisligi (kimyoviy ishlab 
chiqarish jarayonlari va moddalarni qayta 
ishlash) boʻyicha loyihalar topshirish talab 
etiladi.

Tanlovning “Eng yaxshi gʻoya” yoʻnalishi 
muhandislik sohasida ilmiy-innovatsion 
xarakterga ega ijodiy gʻoyalarni aniqlash, 
qoʻllab-quvvatlash va rivojlantirishga qaratilgan 
boʻlib, hali amaliyotga joriy etilmagan, lekin 
texnologiya yoki muhandislik jarayonlarini 
takomillashtirishga xizmat qiluvchi konseptual 

gʻoyalar asosida ishlab chiqilgan prototiplarni 
taqdim etish nazarda tutilgan. Koʻrik-
tanlovning maqsadi innovatsion fikrlarni keng 
ommaga yetkazish, yosh muhandislar orasida 
ijodiy yondashuvni ragʻbatlantirish va ilgʻor 
gʻoyalarni amaliy loyihalarga aylantirishdir.

Shu oʻrinda Oʻzbekistonda startap 
ekotizimini rivojlantirish va innovatsion 
tumanlar bilan ishlash boʻyicha asosiy 
koʻrsatkichlar tahliliga eʼtiboringizni qaratsak.

2017-2024-yillar orasida Oʻzbekistonda 
startap ekotizimini rivojlantirish va innovatsion 
tumanlar bilan ishlash boʻyicha asosiy 
koʻrsatkichlar sezilarli oʻzgarishlarni koʻrsatdi.

Startap ekotizimini rivojlantirish 
uchun 2018-yilda 30 ta startap loyiha 
moliyalashtirilgan boʻlsa, 2024-yilga kelib 
114 taga yetdi. Bu startap loyihalarga qiziqish 
va investitsiyalar hajmi ortib borayotganini 
anglatadi.

Loyihalar natijasida yaratilgan innovatsion 
mahsulotlar va xizmatlar soni 2018-yildagi 
42 tadan 2024-yilga kelib 364 taga yetdi. Bu 
startap loyihalarning muvaffaqiyatli amalga 
oshirilayotganini va innovatsion mahsulotlar 
bozorga kirib borayotganini koʻrsatadi.

Hududlarda 2022-yilda 25 ta innovatsion 
infratuzilma tashkil etilgan boʻlsa, 2024-yilda 
55 taga yetdi. Bu hududlarda innovatsion 

faoliyat uchun zarur shart-sharoitlar 
yaratilayotgani isbotidir. 

Umuman olganda, Oʻzbekistonda startap 
ekotizimi va innovatsion faoliyatda ijobiy 
oʻzgarishlar kuzatilmoqda. Davlatimiz 
tomonidan startap loyihalarini qoʻllab-
quvvatlash va hududlarda innovatsion 
infratuzilmani rivojlantirishga katta eʼtibor 
qaratilmoqda. Bu yurtimizning innovatsion 
salohiyatini oshirishga va iqtisodiy oʻsishni 
taʼminlashga xizmat qiladi.

Uchrashuvda qayd etilganidek, iqtisodiyot 
hajmining yarmidan koʻpi, sanoat va 
eksportning uchdan biri shu soha vakillari 
hissasiga toʻgʻri kelyapti. Bu raqamlarning 
oʻziyoq mamlakatimiz iqtisodiyoti uchun 
kichik va oʻrta biznes qanchalik muhimligini 
yaqqol koʻrsatib turibdi. Davlatimiz rahbarining 
qatʼiy siyosati hamda bu yoʻnalishni qoʻllab-
quvvatlagani bois, soʻnggi besh yilda kichik va 
oʻrta tadbirkorlar soni 2 karra ortdi. 

Joriy yildan kichik biznesga 300 million 
soʻmgacha kredit berila boshlandi. Endi 
oxirgi bir yilda yiriklashib, kichik yoki oʻrta 
korxonaga aylangan tadbirkorlarga shuning 
150 million soʻmi garovsiz beriladi. 

Biznesni moliyalashtirishda muqobil manba 
sifatida venchur fondlar ommalashmoqda. 
Besh yilda ular ishtirokida 145 million 

dollarlik 53 ta startap loyiha amalga oshirilgan. 
Buni kengaytirish maqsadida davlat banklari 
tomonidan yana 3 ta venchur kompaniya 
ochilib, 50 million dollarlik fond shakllantirildi. 
Xorijdan ham yana 50 million dollar jalb 
qilinadi. Bu biznesni boshlayotgan tadbirkorlar 
uchun qoʻshimcha imkoniyat boʻladi. Eng 
muhimi, bunday loyihalar iqtisodiyotga yangi 
yoʻnalish, texnologiya, innovatsiya va yuqori 
qoʻshilgan qiymat olib kiradi.

Prezidentimiz har qanday muvaffaqiyatli 
yirik biznes, eng avvalo, kichik gʻoya va 
harakatdan boshlanishini taʼkidladi. Bu 
fikr oʻsib kelayotgan soha vakillariga katta 
motivatsiya berdi. Qolaversa, mamlakatimiz 
muvaffaqiyatlarida kichik biznesning 
ahamiyatini ham ifoda etdi. Yaʼni kichik 
biznes yirik biznesning poydevoridir. Kichik 
biznes rivojlansa, yirik biznes ham rivojlanadi, 
demakki, yurt taraqqiy qiladi, el yashnaydi. 
Ayniqsa, bozor iqtisodiyotida raqobat muhiti 
kuchayadi, bu esa xalqimiz uchun sifatli 
mahsulot va xizmatlarning keng assortimentini 
taʼminlaydi. Shuningdek, eksportga 
yoʻnaltirilgan mahsulotlar ishlab chiqarish 
va xizmatlar koʻrsatish orqali mamlakatning 
eksport salohiyati oshib boradi. 

Yana bir muhim jihati, kichik va oʻrta biznes 
iqtisodiyotning innovatsion rivojlanishini 
taʼminlash uchun yangi texnologiyalarni 
joriy etishda asosiy tashabbuskordir. Yaʼni 
tadbirkorlik yoʻnalishida tajriba ortib borgani 
sari biznes vakillari oʻz ustida ishlab, innovatsion 
faoliyat koʻrsata boshlaydi. Masalan, bu 
yoʻnalishda iqtisodiy oʻsishning katalizatori 
boʻlgan sunʼiy intellekt iqtisodiyotning barcha 
sohalariga kirib kelmoqda. U ishlab chiqarish 
jarayonlarini avtomatlashtirishi, resurslardan 
oqilona foydalanishi, xarajatlarni kamaytirishi 
va sifatni oshirishi bilan tadbirkorlarimizga 
katta qulayliklar yaratadi. Shu oʻrinda aytish 
kerakki, iqtisodiyotga bu kabi innovatsiyalar 
va raqamli texnologiyalarni joriy etish sohada 
“katta sakrash” davrining muhim shartidir. 

Prezidentimizning tadbirkorlar bilan 
muloqoti yurtimizda kichik va oʻrta biznes 
sohasining erkin rivojlanishi uchun yangi 
istiqbollarni belgilagan holda, ularning kelgusi 
faoliyatida tarixiy burilish yasashi aniq. Chunki 
endi tadbirkorlikka yangi qadam qoʻyganlar 
uchun “birinchi imkoniyat” tamoyili joriy 
etilmoqda. Bunda birinchi marotaba maʼmuriy 
huquqbuzarlik qilgan tadbirkorga kamchilikni 
bartaraf etish imkoniyati yaratiladi. Shu bilan 
birga, moliyaviy auditdan oʻtish majburiyatining 
soddalashtirilishi, 2028-yilning 1-yanvariga 
qadar QQS va foyda soligʻi stavkasi 
oshirilmasligi, kichik biznesdagi kelgusi 
qadamlarni belgilab beradigan besh yillik 
strategiyaning ishlab chiqilgani hamda yangi 
bozorlarga kirib borish, standart, yangiliklarga 
oʻqitish, brend yaratish, startaplarni yuzaga 
chiqarib, koʻpaytirish uchun kichik biznes 
uyushmasi tashkil etilishi, kichik biznes bilan 
ishlashga mahalladagi hokim yordamchisi, 
mahalla bankiridan tortib banklar, bandlik 
vaziri hamda Bosh vazir oʻrinbosarlarigacha 
juda katta tizim safarbar qilinayotgani — 
bularning barchasi tadbirkorlarimizni haqli 
ravishda yangi Oʻzbekistonning biznes 
istiqbollariga aylantirishi shubhasiz.

Bu kabi muloqotlarning oʻtkazilishi, xalq 
yetakchisining tadbirkorlar bilan bevosita 
uchrashishi, ularning fikr va takliflarini diqqat 
bilan tinglashi, muammolarni hal etishga 
qaratilgan aniq topshiriqlar berishi, sohaga 
koʻplab oʻzgarishlar, tashabbuslar, imtiyozlar 
joriy etilayotgani mamlakatimiz iqtisodiy 
rivojlanishiga katta hissa qoʻshadi.

Fazliddin MOʻMINOV, 
Oliy taʼlim, fan va innovatsiyalar 
vazirligi boʻlim boshligʻi

KORRUPSIYADAN XOLI MUHIT 
YARATISHNING MUHIM OMILI

Mamlakatimizda korrupsiyaga qarshi kurashish, uning oldini olish va 
korrupsiyadan xoli muhit yaratish borasida keng koʻlamli islohotlar 
amalga oshirilmoqda. Jumladan, 2025-yil 5-mart kuni Prezidentimiz 
raisligida oʻtgan Korrupsiyaga qarshi kurashish milliy kengashi 
yigʻilishida korrupsiyadan xoli muhit yaratish boʻyicha qilingan 
ishlarga baho berilib, kelgusidagi vazifalar belgilab olindi.

Prezidentimizning 2023-yil 27-noyabrdagi 
“Korrupsiyaga qarshi kurashish tizimini 
yanada takomillashtirish hamda davlat 
organlari va tashkilotlari faoliyati ustidan 
jamoatchilik nazorati tizimi samaradorligini 
oshirish chora-tadbirlari toʻgʻrisida”gi 
farmoni yurtimizda korrupsiyaga qarshi 
kurashish tizimini takomillashtirish, davlat 
organlari faoliyatini yanada shaffoflashtirish 
va samaradorligini taʼminlash boʻyicha saʼy-
harakatlarning uzviy davomi boʻldi. Huquqiy 
hujjatda korrupsiyaga qarshi kurashish tizimi 
va qonunlarni takomillashtirish, jamoatchilik 
nazoratini kuchaytirish, tashqi va ichki auditni 
mustahkamlash borasida qator vazifalar belgilab 
berildi.

Farmon ijrosi doirasida davlat 
idoralari faoliyati ochiqligi taʼminlandi. 
Jamoatchilik nazorati kuchaytirildi hamda 
har chorakda korrupsiya bilan bogʻliq 
jinoyatlar tahlil qilindi. Korrupsiyaga qarshi 
kurashishda huquqni muhofaza qiluvchi 
organlar va boshqa davlat tashkilotlarining 
vazifalari aniq belgilandi. Yangi nazorat va 
monitoring mexanizmlari ishlab chiqilib, 

korrupsiyaga qarshi samarali tizimlar joriy 
etildi.

Shuningdek, davlat organlari faoliyati ustidan 
jamoatchilik nazoratini yanada samarali amalga 
oshirish uchun ochiq maʼlumotlar bazalari va 
axborot tizimlari ishlab chiqildi. Ommaviy 
nazoratni kuchaytirish maqsadida fuqarolar 
va jamoat tashkilotlari davlat xizmatlarini 
monitoring qilishga jalb etildi.

Davlat organlari va tashkilotlarining 
faoliyatini mustahkamlash uchun audit tizimi 
takomillashtirildi. Natijada davlat organlari 

va hukumat tizimlarining faoliyati boʻyicha 
jamoatchilik uchun ochiq va tushunarli hisobotlar 
taqdim etildi. Internet orqali davlat xizmatlari 
koʻrsatilishining shaffofligini taʼminlash uchun 
raqamli platformalar ishlab chiqildi. Fuqarolar 
uchun davlat organlari faoliyatini kuzatish va 
unga taʼsir oʻtkazish imkoniyati yaratildi.

Korrupsiyaga qarshi kurashish borasidagi 
islohotlar natijasini birgina taʼlim tizimi 
misolida koʻrib chiqsak, hammasi oydinlashadi. 
Tizimda korrupsiyani bartaraf etish orqali 
kelajak avlodga halollik tamoyillarini singdirish 
boshlandi. Maktablarda malakali pedagoglar 
koʻpayishi hamda oʻquvchilarimizning xalqaro 
tanlov va olimpiadalarda yuqori oʻrinlarni 
olishiga erishildi. Shuningdek, toʻlov-shartnoma 
qiymatini belgilash va stipendiya ajratish jarayoni 
shaffofligi taʼminlanib, talabalarning adolatli 
taʼlim olish huquqi kafolatlandi. Doktorlik 
dissertatsiyalarining ochiq himoyasi yoʻlga 
qoʻyilib, ilmiy daraja olish jarayoni yanada 
adolatli boʻldi. Umumiy oʻrta, oʻrta maxsus 
va oliy taʼlim muassasalariga qabul jarayoni 
shaffofligini taʼminlash orqali yoshlarning 
bilim va isteʼdodga asoslangan holda oʻqishga 
kirishi kafolatlandi. Korrupsiyasiz taʼlim tizimi 
Oʻzbekistonning xalqaro maydondagi ilmiy va 
taʼlim reytinglarida yuqori oʻrinlarni egallashiga 
xizmat qilmoqda.

Shuningdek, korrupsiya xatari yuqori 
boʻlgan kapital qurilish, sogʻliqni saqlash va 
davlat xaridlari sohasida “korrupsiyasiz soha” 
loyihalarini amalga oshirish boʻyicha chora-
tadbirlar davom etmoqda.

Birinchidan, qurilish sohasida “korrupsiyasiz 
soha” loyihasini amalga oshirishda jadal 
islohotlar olib borilmoqda. Xususan, “Shaffof 
qurilish” tizimida “Ekspertiza xulosalarining 
yagona reyestri” yaratilib, barcha obyektning 
loyiha hujjatlari va ekspertiza xulosalari elektron 
bazasi shakllantirilmoqda.

2023-yilda “Shaffof qurilish” tizimi orqali 
27 mingdan ortiq obyekt loyihasi ekspertizadan 
oʻtkazildi. Shaharsozlik faoliyatini litsenziyalash 
elektron shaklga oʻtkazildi. 2024-yilda 949 ta 
litsenziya va 25 ta akkreditatsiya guvohnomasi 
berilgan. “Shaffof qurilish” tizimida oʻtkazilgan 
50 mingta elektron tender natijasida 1,8 trillion 
soʻm tejab qolindi.

Ikkinchidan, sogʻliqni saqlash sohasida 
korrupsiyaning oldini olish, tibbiy xizmat 
koʻrsatish jarayonining barcha bosqichida 
shaffoflikni taʼminlash borasida samarali ishlar 
qilinmoqda. Xususan, oʻtgan yillarda Adliya 
vazirligi tashabbusi bilan sogʻliqni saqlash 
sohasida xodimlarni “halollik vaksinasi” 
tamoyili asosida oʻqitish dasturiga koʻra 
tizimdagi korrupsiya xavfi yuqori yoʻnalishlarda 
ishlovchi xodimlar oʻqitildi.

Bundan tashqari, “Oʻzbekistonda 
aksilkorrupsiya laboratoriyasi” loyihasi 
doirasida “Akusherlik amaliyotida nohalollik 
xavf omillarini baholash” yoʻnalishida 
manzilli tadqiqot oʻtkazilishini ham taʼkidlash 
lozim.

Uchinchidan, davlat xaridlari sohasi 
samarali davlat boshqaruvini tashkil etish va 
mamlakat miqyosida keng koʻlamli islohotlarni 

amalga oshirishda hal qiluvchi ahamiyatga ega 
yoʻnalishlardan biridir.

Shu bois, davlat xaridlarida korrupsiyaning 
oldini olish masalasiga alohida eʼtibor 
qaratilmoqda. Shu maqsadda Ekspert 
komissiyasi tuzilishi, ilgʻor tajriba asosida davlat 
xaridlarida tovarlarning oʻrtacha bozor narxi 
koʻrinib turadigan elektron platforma yaratilishi, 
davlat xaridlarida sotib olinadigan tovar va 
xizmatlar narxi oʻrtacha bozor narxidan koʻpi 
bilan 20 foizdan oshmasligi belgilab berilgani 
ayni muddao boʻldi.

Yigʻilishda, shuningdek, ushbu talabni 
buzganlik uchun qonun bilan javobgarlik va 
jarimalar joriy qilinishi taʼkidlandi. Budjet va 
byudjetdan tashqari mablagʻ hisobidan asosiy 
vositalarni xarid qilish boʻyicha talablar ham 
kuchaytirilishi belgilandi. Davlat idoralarining 
xaridida mamlakatimizda ishlab chiqarilayotgan 
transport va mebelga ustuvorlik berish zarurligi 
qayd etildi. Yirik loyihalarni yuqori darajadagi 
korrupsiyaga qarshi standartlardan kelib chiqib 
baholash talabi qoʻyildi.

Oʻtgan yillarda tanlov va tenderlar 
raqamlashib, sogʻlom raqobat yoʻlga qoʻyilgani 
uchun byudjetning 14 trillion soʻm mablagʻi 
tejaldi. Endi davlat xaridlari tartibga solinishi, 
toʻgʻridan toʻgʻri xaridlar cheklanishi hisobiga 
byudjet mablagʻi tejalishi taʼminlanadi. Davlat 
pulini maqsadsiz sarflash holatlariga barham 
beriladi.

Biroq fikrimizcha, erishilgan natijalar 
bilan cheklanib, bu yoʻnalishda sustkashlikka 
yoʻl qoʻyib boʻlmaydi. Chunki korrupsiyaga 
qarshi kurashish barchamizning umummilliy 
vazifamizdir. Har bir inson bu illatga qarshi 
kurashni oʻz vazifasi deb bilishi kerak.

Prezidentimiz taʼkidlaganidek, hammamiz 
yagona kuch boʻlib harakat qilsak, albatta, katta 
ijobiy natijaga erishamiz. Barchamiz yurtimizda 
korrupsiyaga qarshi kurashishga oʻz hissamizni 
qoʻshgan holda islohotlarga daxldorligimizni 
yoddan chiqarmasligimiz lozim.

Zero, Oʻzbekistonda korrupsiyaga qarshi 
kurash borasidagi islohotlar jamiyat taraqqiyotiga 
xizmat qiladi. Ushbu chora-tadbirlar orqali 
davlat boshqaruvi ochiqligi, qonun ustuvorligi 
taʼminlanadi hamda iqtisodiy oʻsish uchun 
mustahkam poydevor barpo etiladi. Korrupsiya 
kamayishi xalqning davlat idoralariga ishonchini 
mustahkamlaydi va mamlakatning xalqaro 
maydondagi nufuzini oshiradi.

Ahror HOSHIMXONOV,
yuridik fanlar doktori, 

professor

Gap shundaki, mutolaa faqat shaxs va kitob 
soʻzlarining yigʻindisi emas, balki u hayotga 
nega kelganini, bu dunyodagi tugal maqsadi 
nimadan iborat ekanini, qanday yashasa, 
oʻzidan va boshqalardan minnatdor boʻlishi 
mumkinligini oʻylab oʻyiga yetolmagan, fikrlash 
doirasini muttasil kengaytirib borish asnosida 
hamma savoliga javob topishni istagan sizu biz 
kabi odamlarni oʻzida qadim siru sinoatlarni 
yashirgan, har bir soha, har bir yoʻnalish, har bir 
tutum uchun eʼtiqod, donishmand, maslahatgoʻy, 
hamdard, yangi fan, ajoyib qoʻllanma, xullas, 
jami tajribalar majmui boʻlib bera oladigan kitob 
bilan bogʻlovchi katta jarayondir.

Azaldan xalqimizda adabiy-badiiy did 
nihoyatda yuksak boʻlgan. Turkiy, forsiy, 
arabiy tildagi asarlar birday mutolaa qilingan, 
saʼdiyxonlik, navoiyxonlik, bedilxonlik, 
boburxonlik keng urf boʻlgan. Soʻz sanʼatiga 
shaydolik tufayli boʻlsa kerak, odamlar hatto 
odatiy turmush tarzi, masalan, bozordagi oldi-
sotdini ham qofiyaga solgan. Tabobat, odob-
axloq, ilm-fanga oid yoʻl-yoʻriqlar, umuman, 
oʻrganish lozim boʻlgan koʻplab muhim sohaga 
doir asarlar sheʼriy yoʻlda bitilgan.

Mutolaa — xoslar mashgʻuloti, aʼlo odamlar 
nasibasi ekanidan kelib chiqsak, ushbu hodisa 
insoniyat tarixidagi eng buyuk tafakkur 
sohiblarini oʻziga jalb qilib kelgani bor gap. 
Ayniqsa, jamiyat didi yuksalishida beminnat 
xizmat qilgan adabiyot dargʻalari, jumladan, 
yozuvchilar, shoirlar, munaqqidlar goʻzal 
mutolaa taqdim etadigan rang-barang hissiyotlar 
qatorini toʻldirib bergan. Albatta, tafakkur 
koʻlami, saviyasi yozarmanlarning kitobxonlik 
darajasidan yaqqol dalolat berib turishi 
yangilik emas. Turkiy tilda eng “koʻp va xoʻb” 
yozgan Navoiyga noyob isteʼdoddan tashqari 
kitobxonlik bobida teng keladigan shoir mumtoz 
adabiyotimiz tarixida deyarli topilmasligining 
sababi ham shundan. Yozuvchi aytmoqchi, bir 
qator joʻyali gap yozish uchun butun boshli 
kitobning avra-astarini chiqarish lozim.

Paradoksal tarafi: mutolaaga taʼsir koʻrsatgan 
ushbu shaxslar aynan mutolaaning oʻzidan 
taʼsirlangan. Demak, kitobga aloqador har 
kim oʻzi bilgan, bilmagan holda mutolaaning 
cheksiz aylanuvchi halqasiga qoʻshiladi, 
uning kengayishiga xizmat qilishi bilan birga 
dunyoqarashini ham kengaytirib boradi.

KITOB OʻQIMASLIK HUQUQI

Endi hissiyotlarni bir chetga surib, 
diqqatimizni muammolar, bahsli savollar 
hamda faktlarga qaratamiz. Har qanday faoliyat 
zamirida, shuningdek, mutolaa jarayonida ham 
birinchi oʻrinda ehtiyoj yotadi. Bundan shu 
ayonki, oq-qora matn orqasida haqqoniy olam 
tushunchasi turibdi. Inson uni shu jarayonda 
oʻrganadi. Yuqorida aytib oʻtilganidek, mutolaa 
— faoliyatning bilish, oʻrganish, ilm olish 
hodisasi. Zamon zayli bilan esa ushbu ijtimoiy-
badiiy hodisani bizga yetkazib beradigan 
vositalar oʻzgarib ketdi.

Madaniyatshunos va faylasuf Marshall 
Maklyuyen oʻtgan asrning 60-yillarida insoniyat 
ixtiro qiladigan har bir yangi axborot vositasi 
butun bir avlod vakillarini katta imtihondan 
oʻtkazadi deganida, hozirgi avlodning elektron 
kitoblar, bukriderlar, smartfonlar qurshovida 
qolib ketishini nazarda tutgan boʻlsa, ajabmas. 
Albatta, bularning hammasi muntazam ishlab 

MUTOLAA  VA 
Dastlab hayvonlar terisiga 
bitilgan matnlarni 
bugun metro yoki avtobusda 
audio shaklida eshitib ketamiz, 
planshetda oʻqiymiz, vizual 
gavdalantirib, soʻng maroq bilan 
tomosha qilamiz. Xoʻsh, nima 
uchun? Nima sababdan yaxshi 
maʼnodagi ushbu intellektual 
ogʻu — kitob oʻqish odatining 
ijtimoiy koʻlami ortsa, yurtda 
va jamiyatda taraqqiyot 
tezlashadi, degan qarashni 
qoʻllab-quvvatlaymiz, u muhim 
ehtiyojlarimizdan biri ekaniga 
shubha qilmaymiz? 

chiqiladigan va aslo toʻxtamaydigan, xavfli 
boʻlmagan qulayliklarning navbatdagisi. 
Ulardan qay darajada foydalana olishimiz uzoq-
yaqin kelajakda maʼlum boʻladi. Aslida, gap 
bular haqida emas, bugungi mutolaaning boshqa 
barcha davrga nisbatan sustligi, joʻnligi va kitob 
oʻqish oʻzi nima uchun bunchalik muhimligi 
xususida.

UNESСO maʼlumotiga koʻra, bugun 
sayyoramizdagi 781 milliondan ortiq katta 
yoshli odam umuman oʻqishni bilmaydi. Bu har 
10 kishidan biri savodsiz degani. 251 millionga 
yaqin bola maktabga bormaydi. Savodsizlarning 
aksariyati eng qashshoq 35 mamlakatda 
yashaydi, ammo rivojlangan mamlakatlarda ham 
oz emas.

Xoʻp, umuman, savodsiz odam boʻlishga 
ongli ravishda rozilik bildirishga haqqimiz 
bormi? Afsuski, bugun yoshi 30 dan oʻtsa-
da, uchta ham kitob oʻqimagan tanishlarimiz 
topiladi. Xoʻsh, ularda bu yorugʻ dunyodan 
mutlaqo oʻqimay yashab oʻtish huquqi bormi? 
Bor desak, unda nima uchun oʻzimizdagi mutolaa 
zavqini ularga yuqtirishga urinaveramiz? 
Qoʻyarda-qoʻymay ulardan oʻzimiz istagandek 
kitobxon yasashga chiranishimiz ortida rad etib 
boʻlmas qanday masʼuliyat bor? Niyatimizga 
erishdik ham deylik, unday kitobxonlardan 
kimga qanday naf?

Toʻgʻri, kitobxonlikka muhabbat uygʻotish 
alohida masala, biroq bu masala masofasini 
savodli kitobxonlik darajasini koʻtarishga 

harakat qilish orqali qisqartirish mumkin. Aks 
holda… eh, faraz nimalarga olib bormaydi. 
Shunchaki tasavvur qilaylik, hamma yoppasiga 
kitob oʻqimay qoʻysa, nima boʻladi?

Birinchi navbatda, buning salbiy taʼsiri davlat 
va jamiyatning iqtisodiy, maʼnaviy ustunlarida 
seziladi. Boisi, yaxshi oʻqimagan odam — 
yomon xodim, uquvsiz rahbar degani, kreativlik, 
yaratuvchanlik u yoqda tursin, aytilgan 
vazifaning-da epini qilolmaydi. Asl qadriyatlari 
nimaligini tushunmagach, uyiga yomon ota yoki 
farzand shaklida kirib keladi. Eʼtiqodi susayib, 

oʻz maqsadini unutadi. Qarabsizki, birgina 
mutolaa inqirozi sabab zamonaviy manqurtlar 
asta-sekin butun boshli mamlakatni parokanda 
qiladi. Bir, uzogʻi ikki avlod almashinuvidan 
soʻng odamlar oʻqish va yozishni butkul esdan 
chiqaradi. Shu vaqtga qadar orttirilgan tajribalar, 
yaratilgan qulayliklar, tartiblar vosita yoʻqligi 
sabab makon va zamon oraligʻida qolib ketadi… 

Albatta, bular tasavvur. Ushbu holatga tushish 
uchun kamida hamma birdek fikrlamasligi 
lozim. Baxtimizga oramizda oʻz manfaatidan 
jamiyat manfaatini ustun koʻradigan, yuksalish 
uchun tinimsiz mehnat qilayotganlar koʻp.

Menimcha, savodxon qatlamning koʻpayishi 
ijtimoiy hayotning barcha koʻrinishida taʼsirchan 
omil ekanini adabiyot va iqtisodiyotning 
uygʻunligida koʻrib chiqsak, bugungi davr 
odami uchun yanayam tushunarli boʻladi.

ADABIYOTDA DAROMAD, 
PUL VA BOYLIK

Mutolaa, tan olamizmi-yoʻqmi, shaxsiy 
muvaffaqiyatga taʼsir qiladigan bosh omillardan. 
Jahonda bir qancha tadqiqotlar oʻtkazilgan 
boʻlib, ular oʻqilgan kitoblar soni erishilgan 
daromad darajasiga bevosita bogʻliqligini 
isbotlagan. Materialistik sabab kerakmi, mana: 
qancha koʻp oʻqisangiz, shuncha koʻp pul topish 
imkoniyatingiz oshib boradi.

Masalan, Xitoyni olaylik. Bugun bu davlat 
kitobxonlik yoʻnalishini taraqqiyotining ustuvor 
ustunlaridan biriga aylantirgan. 10-15 yil oldin 
salkam dunyoning uchdan bir qismi yashaydigan 
ushbu hududda ijodkorlik deyarli yoʻq edi. 
Birgina fantastika, fentezi, kiberpank kabi janr 
va uslublardagi asarlar koʻpayib, mutolaaga 
alohida eʼtibor qaratila boshlagach, vaziyat 
tubdan oʻzgardi. Bir paytlar taniqli brenddagi 
mahsulotlarning arzon nusxasini yasashdan 

nariga oʻtolmagan, oʻzining aholisiga ham toʻliq 
moddiy koʻmak taqdim etolmagan yurt bugun 
iqtisodiyoti bilan dunyo bozorini egallayotgan 
qudratli mamlakat sifatida qayta tanildi. Xitoy 
baʼzilar uchun boʻrttirilgan choʻpchakdan 
boshqa narsa boʻlmagan fantastika janridagi 
kitoblar, komikslar, mangalarning toʻgʻri yoʻlga 
qoʻyilishi ekonomikaning rivojlanishiga ham 
prinsipial taʼsir koʻrsatishi mumkinligiga ajoyib 
misol keltira oldi.

Aniq tahlilga asoslangan va ilmiy tilda 
ifodalangan bilimlarning badiiy sanʼat 

bilan yonma-yon qoʻyilishi, shubhasiz, 
iqtisodiyotning adabiyot bilan, qoʻl bilan ushlab 
boʻlmas hissiyotlar, kechinmalarni ifodalovchi 
lirikaning inkor etib boʻlmaydigan faktlar 
bilan, afsonalarning matematik modellar bilan, 
toʻqima obrazlarning empirik qonunlar bilan 
qanday umumiyligi boʻlishi mumkin, degan 
savolni oʻrtaga chiqaradi. Lekin baribir bu ikki 

tarafning bir-biridan farqi biz oʻylagan darajada 
katta emas.

Odamlar muayyan haqiqatni tan olishi uchun, 
avvalo, uni his qilishi lozim. Badiiy matnlar 
yetkazadigan maʼlumotlar orqali biz boshqa 
odamlarning uzoq qitʼalarda, bizga notanish 

joylarda qanday yashayotgani haqida tasavvurni 
shakllantiramiz, ularning ogʻrigʻini oʻzimizda 
tuyamiz, quvonchini birgalashib baham 
koʻramiz, oʻtmish va kelajak koʻprigida yuzma-
yuz kelib, savollar beramiz. Bularning hammasi 
esa ilmiy farazlar kabi yuz foiz rost boʻlmagan 
tushunchalar, xulosalardir. Ehtimollar nazariyasi 
yoki bolalar uchun aytiladigan uydirma — ikkisi 
ham umumhaqiqatda soʻzsiz ustuvorlikka daʼvo 
qilishga haqli emas. Bundan kelib chiqadiki, ikki 
soha qay bir nuqtada tenglikda turadi. Bu tenglik 
soʻnggi ikki asrda, ayniqsa, koʻproq namoyon 
boʻldi.

Adabiyotda iqtisodiyot deb badiiy asarlarda 
iqtisodiy jarayonlar va iqtisodiy xatti-
harakatlarning badiiy tasvirini kichik misol 
qilib keltirishimiz mumkin. Yaʼni toʻqima 
qahramonlar tilidan aytiluvchi jozibali soʻzlar 
muallifning oʻz davridagi iqtisodiy muammolarni 
qanday bartaraf etgani, qabul qilgani, muayyan 
iqtisodiy mezonning afzalliklari, noqulayliklari, 
bozorlardagi sof foyda va boshqa koʻplab 
masalalarni ochuvchi kalit vazifasini oʻtagan.

Istalgan gʻoya yoki gʻoyalar oqimi odamlar 
ongiga adabiyot orqali oʻtadi. Bobur, Shekspir, 
Daniyel Defo, Gyote va boshqa koʻplab adiblar 
ijodini sinchkovlik bilan oʻrganar ekansiz, 
ularning iqtisodiy muammolarga yoki biz 
yashayotgan cheklangan moddiy resurslar 
dunyosi manzarasiga qarashlarini payqaysiz. 
Nimadir oʻrganasiz, oʻzingiz uchun xulosa 
chiqarasiz.

Soʻnggi ikki yuz yilda adabiyotda daromad, 
pul va boylik muhim oʻrin tutdi. Roman, hikoya 

yoki dramada pul asardagi kichik ijtimoiy 
muhitni belgiladi, qahramonlarning faoliyatini 
oʻzi bilan bogʻladi. Boylik orttirish ilinjida 
nizolarni keltirib chiqardi — koʻzboʻyamachilik, 
muttahamliklar sodir boʻlayotgan makonni 
tasvirladi. Shunday qilib, asar syujeti bozor va 
ishbilarmonlarning toʻqnashuviga asoslangan 
moliyaviy kontekstdan kelib chiqib, oʻz 
gʻoyasini targʻib qiluvchi qudratli vositaga 
aylandi. Oʻz navbatida, bunday kitoblar 
odamlarning moliyaviy, huquqiy savodxonligi 
oshishiga ham xizmat qildi. Aksiyalar bilan 
bogʻliq operatsiyalar, moliyaviy investitsiyalar, 
moliya bozoridagi firibgarlik, spekulyatsiya, 
nepotizm, raqobat, tadbirkorlik, innovatsiyalar, 
qarz va bankrotlik — bularning barchasi asar 
pishiqligini taʼminlash bilan birga oʻquvchining 
ilmiy saviyasini oshirdi, iqtisodiyotdagi 
dastlabki tushunchalarni shakllantirdi. Natijada 
bu sohaga qiziquvchilar safi karrasiga kengaydi.

XIX asrda bitilgan qator mashhur 
romanlardagi iqtisodiy voqealar poetik 
manzaraning dominantasi boʻlgan. Gogolning 
“Oʻlik jonlar”ida rus pomeshchiklari, 
korrupsioner va badnafs amaldorlar tasvirlangan 
boʻlsa, Dostoyevskiy qahramonlari atrofida 
oʻsha davrning bozor sharoitiga batafsil 
toʻxtalib oʻtgan. Balzakning “Nusingen bank 
uyi” asari esa chayqovchilik haqida hikoya 
qiladi. Bunday misollar yuzlab topiladi. Asosiy 
iqtisodiy muammolardan biri — mavjud tabiiy 
resurslar asosida ishlab chiqarishni tashkil etish 
va cheklangan resurslardan optimal foydalanish 
orqali omon qolish muammosini hal qilgan 
Robinzon Kruzo, balki koʻpchilik bilmas, 

iqtisodchilar orasida oʻziga xos timsolga aylanib 
ulgurgan.

Dunyoning koʻplab dongdor universitetlarida 
taʼlim beruvchi iqtisodchi professorlar adabiy 
qahramonlar talabalarga iqtisodiy nazariyalarni 
tushuntirishga yordam berishini taʼkidlagan. 
Kitobxon iqtisodchi boʻlish ajoyib, ammo yaxshi 
kitobxon boʻlsangiz, nafaqat iqtisodchi, balki 
istalgan sohaning yetuk mutaxassisi boʻla olasiz.

INSONNING QIYMATI OʻQIGAN 
KITOBLARI BILAN OʻLCHANADI

Mutolaaning iqtisodiyotga taʼsiri u 
keltiradigan foydaning oʻndan biri, xolos. 
Umuman olganda, mutolaa — koni foyda. Kitob 
oʻqiydigan odam qayerda, qachon, kimga qanday 
gapirish kerakligini yaxshi biladi va fikrini 
ifodalash uchun kamdan kam soʻz topolmay 
qoladi. Kitob oʻqiydiganlar bilan suhbatlashish 
maroq beradi.

Miyaning chap yarim sharida soʻz va 
maʼlumotlar bilan bogʻliq operatsiyalar amalga 
oshiriladi. Oʻng yarim shar esa vizualizatsiya va 

tasavvurga javob beradi. Kitob oʻqish davomida 
miyaning ikki yarim shari ham faol ishlaydi. 
IQ darajasini koʻtarish, anglash va tasavvur 
oshishiga sabab boʻladigan kitobga shuning 
uchun ham eng yaxshi miya trenajyori deb 
taʼrif beriladi. Muntazam kitob oʻqish natijasida 
maʼlumotlarni saqlash uchun ahamiyatli boʻlgan 
yangi neyronlar shakllanadi. Bu, oʻz navbatida, 
xotira yaxshilanishida muhim ahamiyatga ega.

Yaxshi kitobda hamisha oʻyga toldiradigan 
savollar va vaziyatlar boʻladi. Yashashdan 
maʼno nimadaligi, global va jamiyatdagi 
mavjud muammolar, kishilar oʻrtasidagi 
munosabatlarning qahramonlar obrazida 
koʻrsatib berilishi oʻquvchini insoniylik, 
befarq boʻlmaslik va vaziyatga ongli ravishda 
yondashishga undaydi. Miriqib oʻqilgan kitob 
miyani oziqlantiradi, insonning shaxs sifatida 
shakllanishi va oʻzligini topishga urinishiga 
turtki beradi.

Kitob oʻqimaydigan kishi oʻzining emas, 
atrofdagilar fikri bilan yashaydi, ayrim insonlar 
koʻrsatmasiga asosan hayoti qanday oʻtib 
ketib qolganini ham bilmay qoladi. Kitobsevar 
inson nafaqat oʻzini, balki atrofdagilarni ham 
tushunishga harakat qilib, shu bilan birga, 
oʻz shaxsiy fikri va pozitsiyasiga ega boʻladi, 
kimlardir xohlagani uchun notoʻgʻri deb bilgan 
ishlarni bajarmaydi. Ular muammolar yechimiga 
boshqacha yondashadi, taxmin va subyektiv 
qarashlardan koʻra aniq qilinishi kerak boʻlgan 
rejalar asosida vaziyatga real baho beradi. 
Spenser aytganidek, mutolaa qutqaruvchidir, bir 
insonning qiymati ertaga uning oʻqigan kitoblari 
bilan oʻlchanadi.

Azizbek YUSUPOV,
“Yangi Oʻzbekiston” muxbiri

Kitob oʻqimaydigan kishi oʻzining emas, 
atrofdagilar fikri bilan yashaydi, ayrim insonlar 
koʻrsatmasiga asosan hayoti qanday oʻtib 
ketib qolganini ham bilmay qoladi. Kitobsevar 
inson nafaqat oʻzini, balki atrofdagilarni ham 
tushunishga harakat qilib, shu bilan birga, 
oʻz shaxsiy fikri va pozitsiyasiga ega boʻladi, 
kimlardir xohlagani uchun notoʻgʻri deb bilgan 
ishlarni bajarmaydi.

Paradoksal tarafi: mutolaaga taʼsir koʻrsatgan ushbu 
shaxslar aynan mutolaaning oʻzidan taʼsirlangan. Demak, 
kitobga aloqador har kim oʻzi bilgan, bilmagan holda 
mutolaaning cheksiz aylanuvchi halqasiga qoʻshiladi, uning 
kengayishiga xizmat qilishi bilan birga dunyoqarashini ham 
kengaytirib boradi.

Mutolaa, tan olamizmi-yoʻqmi, shaxsiy muvaffaqiyatga taʼsir 
qiladigan bosh omillardan. Jahonda bir qancha tadqiqotlar 
oʻtkazilgan boʻlib, ular oʻqilgan kitoblar soni erishilgan daromad 
darajasiga bevosita bogʻliqligini isbotlagan. Materialistik sabab 
kerakmi, mana: qancha koʻp oʻqisangiz, shuncha koʻp pul topish 
imkoniyatingiz oshib boradi.

Dunyoning koʻplab dongdor universitetlarida taʼlim 
beruvchi iqtisodchi professorlar adabiy qahramonlar 
talabalarga iqtisodiy nazariyalarni tushuntirishga yordam 
berishini taʼkidlagan. Kitobxon iqtisodchi boʻlish ajoyib, ammo 
yaxshi kitobxon boʻlsangiz, nafaqat iqtisodchi, balki istalgan 
sohaning yetuk mutaxassisi boʻla olasiz.

